CONGREGATIO GENERALIS CXI
28 octobris 1964

Exc.mus P, D. PericLEs FELICI, arch. tit. Samosatensis, Ss. Con-
cilii secretarius gemeralis:

Gratias vobis dico plurimas, Patres venerabiles, in mea, ut dici solet,
paucitate,

Hanc congregationem generalem, quae est 111, moderabitur em.mus
ac rev.mus D, card. Petrus Gregorius Agagianian,

Durante congregatione, distribuetur fasciculus continens « Modos
circa caput I schematis de Ecclesia », nempe « de Ecclesiae mysterio ».
Uti meministis, Patres venerabiles, cap. I approbatum iam est a congre-
gatione generali. Sed modi quidam propositi sunt, quos humanissime
et laboriose expedit commissio doctrinalis. Profecto circa hanc modo-
rum expensionem moderatores proponent (uaestionem — « an placeat
expensio facta a commissione doctrinali circa modos cap. I respicientes
cum supradictis correctionibus »? Haec omnia habentur in fasciculo.

Suffragatio circa expensionem modorum habebitur feria sexta pro-
xima, Itaque crastina habebitur suffragatio circa cap. VIII schematis
de Ecclesia: « De Beata Maria semper Virgine ». Talis suffragatio, ut
fam dixi, fiet sub unica quaestione — «an placeat? ». Responsio
triplex esse potest, nempe placet, non placet, placet iuxta modum.
Modi exhibendi sunt una cum schedula. Haec omnia iam multoties
dicta sunt.

Econtra, haec votatio super expensionem modorum, quae fiet feria
sexta, habebit tantum duas responsiones, aut placer aut nonm placet.
Nam placet iuxta modum circa modum revera aliquid absurdum con-
tinet, nonne? Ergo, crastina suffragatio « De Beata Maria Virgine »,
vel melius circa cap, VIII schematis de Ecclesia, quod inscribitur « De
Beata Virgine ».

En igitur nomina eorum qui verbo uti petierunt circa cap. IV
schematis de Ecclesia in mundo buius temporis. Quidam Patres roga-
verunt me ut lentius legerem nomina. Hoc faciam libentissime. Quoad
cap. IV complexive sumptum loqui volunt exc.mi DD. Marcellus Gon-

zales, ep. Asturicensis in Hispania; Isaac Ghattas, arch. ep. Thebensis
Coptorum in Aegypto.

Deinde fit transitus ad nn. 19 et 20 eiusdem cap. IV. Circa quos
numeros loqui postulaverunt em.mus ac rev.mus D. card. Ioseph Rit-
ter, arch. S. Ludovici in Stat. Foed. Amer. Sept.; et exc.mi DD. Domi-
nicus Athaide, arch. Agraensis in India; Georgius Béjot, ep. aux. Re-
mensis in Gallia; Andreas Grutka, ep. Gariensis in Stat, Foed. Amer.
Sept.; Simon Lourdusamy, ep. aux. Bangalorensis in India; Paulus Bar-
rachina, ep. Oriolensis-Lucentinus in Hispania; Patricius O’Boyle, arch.
Washingtonensis in Stat. Foed. Amer. Sept.; Gerardus Coderre, ep.
S. Toannis Quebecensis in Canada; Stephanus Biuetlein, ep. Diacovensis
in Jugoslavia; Eduardus Schick, ep. aux. Fuldensis in Germania; Petrus
de la Chanonie, ep. Claromontanus in Gallia; Ioseph Malula, arch. Leo-
poldpolitanus in Congo; Stephanus L4szlé, ep. Sideropolitanus in Austria;
Toseph Stimple, ep. Augustanus Vindelicorum in Germania; Santus
Quadri, ep. aux. Pineroliensis in Ttalia.

Deinde venitur ad n. 21 cap. IV. Circa quem loqui postulaverunt
em.mus ac rev.mus D. card. Leo Toseph Suenens, arch. Mechliniensis-
Bruxellensis in Belgio; exc.mi DD. Eugenius Beitia, ep. Santanderiensis
in Hispania; Tullius Botero, arch. Medellensis in Columbia; Paulus
Rusch, ep. Oenipontanus in Austria; Rudulfus Staverman, ep. vic. ap.
Sukarnapuraensis in Indonesia; Ioseph Reuss, ep. aux. Moguntinus in
Germania.

Ante disceptationem circa cap. IV fiet, ut dicet em.mus moderator,
relatio.

Moderator: Venerabiles Patres, exordimur nunc examen momentosi
cap, IV: « De praecipuis muneribus a christianis nostrae aetatis implen-
dis ». In hoc capite, uti patet legenti, plura attinguntur problemata,
inter quae quaedam sunt peculiaris naturae et de istis quidem in parti-
culari, ut iam nonnulli Patres praemonuerunt, non congruit ut in aula
conciliari habeatur publica disceptatio.

Facile praeberi posset ansa abusibus atque pravis et erroneis inter-
pretationibus extra aulam et inter profanos. Enixe tamen rogantur Pa-
tres ut omnes suas animadversiones, si quas habeant, velint cum omni
libertate, etiam de particularibus, in scriptis tradere secretariatui gene-
rali qui eas transmittendas curabit ad competentem commissionem.
Commissio ista perlibenti animo accipiet eiusmodi animadversiones in
sctiptis exhibitas easque attentissimae considerationi subiciet ad textum
definitivum ejusdem capitis concinnandum.

Exc.mus P. D. TOANNES IOSEPIH WRIGHT
Episcopus Pittsburgensis Latinorum

RELATIO

Venerabiles Fratres,

In capp. I-IT-III, schema dictum « decimum tertium » (numerus
fama infelix!) intendit proponere quod Ecclesia cogitat de vocatione
hominis, de parte Ecclesiae in tali vocatione munienda et de usu rerum
terrestrium et divinarum ab homine in vocatione sua implenda.

In cap. IV autem sermo est de quibusdam principalioribus thema-
tibus et problematibus quae prope ubique et fere semper praeoccupan-
tur homines propter impedimenta quae vocationi hominis interdum
obstruunt et de quibus ergo Ecclesia animum suum patefacere rogatur,
debet et wvult. '

Haec themata et problemata ea argumenta respiciunt quae in omni
tempore hominum intersunt; « quaestiones cardines », ut ita dicam,
sortis humanae tangunt — “masierknots of buman fare” — videlicet:
naturam et dignitatem personae humanae; naturam, sanctitatem et an-
gustias familiae; difficultates vitae oeconomicae et socialis; valores cul-
turales quae intime cum perfectione hominum et cum ipsa salute ani-
marum connectuntur; pacem et securitatem populorum. Sed hic in sche-
mate nostro agitur de his et similibus examinandis sub aspectibus qui
peculiares sunt aetatis nostrae, qui vocem Dei nostris contemporaneis
resonant, et qui « sigha temporum » revelant ad perspicientiam hodier-
nam pastorum et fidelium. '

Nostrum proinde non erit in lucem ponere puncta particularia,
singulas res et responsa lepida et prompta quidem sed lubrica et tandem
aliquando dolosa. Nec est nostra intentio omnia quidem « signa tem-
porum » singulariter inspiciendi; esset opus multorum annorum et in
rebus particularibus saepe, sed non semper, potius a credentibus socio-
logis vel scientificis quam a Concilio faciendum, ut exc.mus arch. Heenan
recte ' monuit et non negavit hebdomade elapsa; Deo gratias, non desunt
periti, sive clerici sive laici, qui nobis adiuvabunt sicuti iam nobis
adiuvaverunt ut secure stabilientur praecipua signa temporum seu pro-
blemata et conamina hominum in unoquoque campo anxietatum, aspi-
rationum et votorum aetatis nostrae. Sic tantum antiqua sapientia Ec-
clesiae et perennes normae moralitatis apponi possunt novis et inauditis
condicionibus conscientiae christianae molestis,

Nullomodo autem caput nostrum intendit esse neque exhaustivum
neque definitivum; debet esse, etenim, non ultimum verbum in didlogo
cum mundo moderno, sed potius primum verbum, seu initium, saliem
ex nostra parte, novi omnino dialogi. Portas aperire vult ad novum con-
tactum, de aliquibus principalioribus nunc agendo, conditiones huius
dialogi stabiliendo, praeiudicia auferendo, falsas tendentias praecavendo.
Dialogus qui nunc sic incipitur, si bene initiatus, debet longe et debite
protrahi ab Ecclesia, scil. ab episcopis auctoritative tum ab omnibus
christifidelibus qui in mundo christiane simul et humane laborant. Po-
nitur pro sumptione certa in cap. nostro IV, quod multae erunt in
posterum et futuro litterae pastorales coetuum episcoporum et singulo-
rum episcoporum quae themata generalia huius schematis, ut tandem
aliquando rescripti et retractati secundum beneplacita vesira,® applica-
buntur pro diversitatibus locorum ad particulariora problemata variarum
regionum. Hoc bene intelligendum est, humiliter rogamus, ne nimis sit
petendum ab hoc schemate sine exemplo conciliari praeterito sed non
sine magna spe pro futuro.

Tam institutus est parvulus coetus ad audiendas relationes de epi-
scopis et peritis ex potioribus regionibus mundi — praesertim ex « ter-
tio mundo » — ad problemata vere universaliora in schemate bene prae-
sentanda.

Relatio fiet commissioni mixtae plenariae de omni hoc quod auditum
est in conventibus iam factis de « signis temporum » a repraesentantibus
ex potioribus regionibus mundi, magna cum mole documentorum. Pa-
tres venerabiles omnes invitantur ut etiam earum relationes huic com-
missioni praestent ad meliorem confectionem schematis nostri,

Sic dictis, ad res praeparandas quae in cap. IV tractantur, inclyta
nostra commissio mixta in subcommissiones necnon et sub-subcommis-
siones subdivisa est. Pro prima ex his, scil. pro ea de persona in socie-
tate breviter aliqua per modum introductionis dicam.

Quae dicuntur de persoma tamqguam prima haberi debent non tan-
tum in ordine chronologico, sed etiam in ordine logico quia omnis di-
squisitio seu analysis de praecipuis muneribus a christianis nostrae aeta-
tis implendis, incipere oportet, immediate post agnitionem maiestatis
et iurium Dei, cum persona bumana tamquam imagine hisce in terris
Ipsius et Eiusdem Dei. Et ratio est duplex: primum, quia inter omnia
creata huius mundi sola persona humana in imaginem Dei facta est et
ergo primatum creatum habeat et entis, et wvaloris, et iuris; ulterius,
sicuti fundamentum et origo omnis societatis initium seu principium
capit in natura hominis tamquam personae — scil., in exigentiis, iuri-
bus, officiis personae secundum illud effatum divinum: No# est bonum

hominem solum esse — sic etiam et logice et historice omnis impetus
seu oppugnatio contra ordinem socialem in lege divina fundatam, aut
mox aut sero aggreditur et corripere quaerit personam humanam suam-
que dignitatem. Ita plane communismus atheisticus in aliquibus regio-
nibus et temporibus; ita alibi et quandoque quaelibet alia forma « col-
lectivismi » seu « totalitarismi » quae extollit collectivitatem, statum
seu societatem non dico super individuum seu super civem ut sic, sed
super ipsam personans; et ita etiam, et vix minus fataliter, talis cul-
tura « technocratica » qualis practice, dum fortasse theoretice vocabulis
« democraticis » utens, nihilominus redditum ex machinis lucrosis saepe
praeferre et praeponere personis humanis videtur et ergo suo modo
labefactat et destruere potest personarum fura et dignitatem, secundum
illud poetae qui anglice terram descripsit: “where wealth accumulates
and men decay”. Sic, denique, dignitas spiritualis personae humanae
putrescit sub opibus immoderatis unius partis societatis nostrae, dum
opprimitur et suffocatur sub inopia et penuria squalida alius partis
eiusdem societatis mundialis — et omnia ad delendam seu absorbendam
personam bumanam quam Deus creavit « distinctum subsistens in na-
tura intellectuali », quam maxime Deiformem, Deisimilem.

In annexo nostro fusius de his omnibus tractamur; sed in capite
praesenti schematis generalis fundamentalia et prolusiones de munete
christianorum in dignitate personae renovanda et fovenda, verecunde
offerimus, pro disceptatione Concilio digna, sed praesertim schemati
nostro valde necessaria et, ut sincere speramus, fructuosa, Dixi, Gratias.

In textu scripto tradito: ' deest ? deest.

Moderator: Gratias quam maximas, exc.me Pater, pro perlucida
relatione et peropportunis delucidationibus. Et addimus vota ut schema
post reelaborationem revera fiat dignum ex omni capite Concilio Oecu-
menico.

45

PATRUM ORATIONES
(De Ecclesia in mundo huius temporis: cap. IV)

1

Exc.mus P. D. MARCELLUS GONZALEZ MARTIN
Episcopus Asturicensis

Venerabiles Patres et carissimi Fratres,

Forsan hoc cap. IV quod prae manibus habemus sit quod maiorem
attentionem excitet inter eos qui deliberationes nostras sequuntur ...
Amor erga Concilium et gratitudo versus eos qui adeo ...* adlaborave-
runt in hac commissione moveant nos oportet ut omnes curemus, quan-
tum possimus, ne defraudatio producatur.

Hoc spiritu ductus, sequentes reflexiones proponam de perspectiva
generali sub qua totum caput apparet...’

1° consideratio. Respectu eorum ad quos caput dirigitur. Loqui-
mur ad christifideles, laicos praesertim, eisque assignamus munus one-
rosissimum aedificandi civitatem terrestrem sub luce Christi.

Certe, ita est dignitas christiani, ut tale onus mereatur portare.
A laicis petimus ut sint simul in negotiis oeconomicis, politicis, [ami-
liaribus, simul iudices et partes.

Hoc est valde difficile. Ubinam invenient laici formationem ad sic
agendum quae supponit ideas clarissimas in mente et quamdam quasi-
mysticam in voluntate? Certe laicorum est temporales missiones adim-
plere, non nostrum. Sed talis actio laicorum exigit ut semper habeant
lumen doctrinae sufficienter pro eis appositum. Certe assentiendum est
iis quae nuper audiebamus: in schemate non possunt dici omnia quae
aliguis vellet. Non est possibile!

Sed * credo nos omnes, pastores, theologos, moralistas, in nostro
proprio campo, quin ingrediamur in munera terrestria, obligationem
habere aspiciendi magis magisque ad problemata hodierna eaque in
luce ponendi, ne accusationem mereamur quam frequenter passi sumus,
nimirum: quod nimis tarde loquimur, cum iam problemata conscien-
tiam hominum invaserint.

Antiquitus Universitates Ecclesiae, ...° Sorbona Parisiensis, Salman-
ticensis in Hispania, responsa praebebant ad illuminandam actionem
laicorum suo tempore.® Hoc etiam fecerunt Pontifices #ostri” moderni,
a Leone XTII hucusque. Hanc viam sequi oportet, et forsan conveniens

si ut in hoc capite hoc agnoscatur relate ad nos omnes ut nos vere itva-

men simus pro laicis, licet non quaestiones ommnes tractemtur in sche-
8

wmate.

2° consideratio. Respectu eorum quae dicuntur. Hic, humiliter
confiteor, ..” magis timeo defraudationem. Nonne nimis generaliora
sunt quae asseruntur, e¢t iam saepe sacpius repetita a magisterio ordina-
rio Ecclesiae, ea nempe de cultura, de vita oeconomica et sociali, de
solidarietate populorum? Et aliae quaestiones, de guibus nunc altum
et discretum silentium nobis rogabatur, non possunt tractari ita simpli-
citer cum quibusdam phrasibus quae indigent explicatione. Immo quae-
dam phrases provisoriae quae adsunt in schemate quod permanet non
decet ut appareant pro semper ut provisoriae. Nam schema permanet
sed istae phrases — gquid postea? Sociologi, medici, biologi, etc. clarifi-
cationem facient. Si facient, superfluum est hoc; si nomn facient, peius
est ponere hoc.”

3% consideratio. Respectu eorum quae desunt. lam aliqui Patres
notaverunt absentiam quorumdam problematum maximi momenti. Ego
velim tantum vestram intentionem rogare super quoddam punctum
guod mibi valde extraneum est quod non appareat bic.

In cap. II1 egimus de spiritn caritatis cum quo debemus nos mo-
vere. Credo valde opportunum esse ut in boc cap. IV in quo pondera-
mus actionem christifidelium hic debere nos agere de operibus caritatis
bene intellectis, Praecise cum loquimur ad mundum in quo frigescit
caritas multorum.”

a) Quia opera caritatis thesaurus characteristicus Ecclesiae sunt.

5) Quia, historia teste, quae hodie sunt postulata iustitiae so-
cialis prius fuerunt manifestationes amoris christiani.” ldem potest
accidere ™ in futuro ad maiorem iustitiam ef wmaiorem progressum pro-
movendum."

¢) Quia de facto pro multis pauperibus et egenis corporis et ani-
mae ..." unicum auxilium quod ad eos perveniet, non obstantibus Ais
declarationibus quos agamus de cultura, etc., unicum auxilium quod
de facto perveniet erit hoc quod eis pracbeatur nomine amoris christiani.”
Famelici non possunt sperare diu donec hae quaestiones de cultura,
de distributione plus iusta bomorum oeconomicorum, etc. fiant modo
magis ordinato.”

d) Quia in operibus caritatis #on tantum laici sed tota Ecclesia
potest sine metu invadendi iurisdictionem extraneam compromissum
plenum sumere. Manus sacerdotis, etsi ad dltare consecratae, non im-

purae evadant eo quod samarifanum imitantes, proximum elevent semti-
vivam relictum in itinere. Exemplum babemus nunc in intentu nostri
Pontificis cum iter programmat ad Indiam. llle loguitur de visitatione
pauperum et infirmorum.”

4° consideratio. Refertur ad connectionem eorum quae dicimus in
hoc capite cum visione exacta Ecclesiae quam omnes habere debemus.™
Hoc est: in hoc capite, in quo adeo hortamur ... ad civitatem terre-
strem condendam, clara affirmatio detur, concors omnino cum eis quae
Christus nos docuit, de limitatione humana, ne ingenuus progressismus
foveatur, et de necessitate gratiae sanctificantis, sine qua progressus
mundi non respondebit ad intentionem salvatricem Christi. Adsunt
hodie nationes et populi valde evoluti in re materiali sed in quibus
spititus christianus penitus evanuit, deperditus inter scorias sordidi
materialismi. Sciat bene mundus quid possit et quid non debeat spe-
rare ab Ecclesia. Sciant bene christiani mundum terrestrem non esse
finem in se.

Conclusio. Reverenter peto ut meliori perspectiva gemerali dotetur
caput hoc ut? perficiatur iuxta sequentia:

1. Appareat tota Ecclesia, non solum laici, utique debitis di-
stinctionibus factis, illigata in hoc munere de mundi elevatione.

2. Quoniam fructus schematis et capitis istius® potius quam
in declaratione nunc facienda erit in eius capacitate ad nos omnes mo-
vendos in posterum in hoc colloquio cum mundo, cogitenus * de con-
venientia creandi aliquem organismum, e laicis et ecclesiasticis com-
positum, ad lucem afferendam opportune, in quaestionibus quae affi-
ciunt civitatem terrestrem cum © apparent..”

3. Opera caritatis urgeantur non solum laicis sed toti Ecclesiae.

4. Quaestiones concretae de quibus agitur profundius pertrac-
tentur ...” et temittantur opportune® ad studium nostrorum omnium
ante proximam sessionem.”

5. Denique, clara imago Ecclesiae praebeatur ita ut vitetur opti-
mismus infundatus et finis supernaturalis totius actionis christianae
praeprimis appareat,

Ecclesia in hoc schemate loguitur ad extra. Sed primum quod Eccle-
sia debet prae oculis ponere est quod ad efficaciter operandum ad extra
primum ad intra sese debel renovare”

In textu scripto tradito: ' Ideo curare debemus ne defraudationem  indu-
cat. ? enixe. * Potest enim accidere ut unaquaeque ex affirmationibus
prolatis digna consideratione sit, et tamen tractatio generalis gaudeat defectibus

qui eam debilitent vel claudicare faciant, diversis de causis. * Sed quaererem
ubinam laici invenient formationem ad sic agendum guae supponit ideas claris-
simas in mente et quandam eguasi mysticam in voluntate? Ab eis petimus ut
sint iudices simul et partes in sua praxi morali. Nonne oporteret ut tota Ecclesia
appareat compromissum sumens de hac re? Certe laicorum est temporales mis-
siones adimplere, Sed talis actio exigit semper ut lumen doctrinae habeant.
5 sicut. ® tunc temporis, 7 deest. & ita agnoscatur. Pius XII repro-
bavit eos qui vellent ut sacerdos intra sacristiam maneat. ? adhuc, 0 de
numero prolis e. g. (pag. 24, n. 3, lin. 7; pag. 29, n. 5, lin. 18) ansam pracbebunt
conflictibus conscientiae si remanerent ita sine explicatione, Nec decet in docu-
mento conciliari quod permanet, apponere verba provisoria ut illa de pag. 24,
n. 4, linn. 30 ss, U Addete liceat mihi esse extraneum quod, postquam in
cap. ITT actum est de spiritu caritatis, hic non agatur de operibus caritatis semper
promovendis, Ne contraponantur iustitia et caritas, Urgeatur iustitia semper
et pro semper, Sed etiam de operosa caritate loguamur cum Ecclesia se dirigit ad
mundum in quo « frigescit caritas multorum ». Propter varias rationes. 2 ca.
ritatis christianae, B accidit, ¥ promovendam. Et hoc est verus progres-
sus. 5 erit, % deest. 7 Concilii et aliorum coetuum civilium respectu
culturae, iustitiae ete. B deest. ¥ magis promovendis Ecclesia tota, non
solum laici, potest sese implicare sine metu incidendi in opus ad civitatem tet-
restrem pertinens. Schema loquitur de Ecclesia in mundo, non tantum de laicis.
Et manus sacerdotis, etsi ad altare consectatae, non impurae evadunt eo quod
samatitanum imitantes, proximum elevent semivivum relictum. Exemplum Pauli VI
in India. ™ et semper prae oculis habere et offerre debemus ne periculum
oriatur creandi falsas perspectivas. % Jaicos. 2 caput, B jstius sche-
matis. #* cogitetur, B prout. % Mundus civilis habet hoc in suis
diversis campis. 7 in quantum possibile sit. # tempore opportuno.
? deest. * mundo huius temporis intendit sese renovare, non « moderni-
zare », Ex intimis visceribus suis depromit necessaria ad renovationem. Ideo op-
portuna esset referentia ad ea omnia quae Ecclesia, agens ad intra, offert ut opti-
mum medium ad renovationem ad extra. Quae tractantur in aliis schetnatibus
{(de Liturgia, de Ecclesia, de Oecumenistno ...) intimam connectionem habent, etsi
ita non appareat primo intuitu, cum intento distantias inter mundum et Ecclesiam
supprimendi. Ita Paulus VI in Ecclesiam suam.

2
Exc.mus P. D. ISAAC GHATTAS

Archiepiscopus-episcopus Thebanus

Venerabiles Patres,

Nosttum schema, quod quidem intendit ostendere Ecclesiam ut at-
tentam ad signa temporum, defectu quodam gravissimo hic laborat,
scil. vix loquitur de natione qua tali.

Allusio ad nationem invenitur in cap. III...", solummodo ut corda

fidelium dilatetur ultra efus limites. Tractatur passim de progressu
scientiarum, de dominatione supra naturam, de incremento divitiarum;
de progressu vero politico, nullum verbum. Quando agitur de bello aut
de evolutione morali et culturali, rationes mere oeconomicae aut socia-
les invocantur, sed ratio nationalis et politica omnino tacetur.

Una vice tantum nostrum caput nationes alloquitur .. sed ut eis
iussus imponet. Putamusne quod haec mandata sic enunciata, accepta-
bilia erunt?

Ubi agitur de guberniis, prima vice, dicuntur cives expectare et
postulare ab eis ut libertatem religiosam agnoscant..’. Num putamus
christianos sic magis reverentiam accipere? Ubi tractatur de oboedien-
tia potestati civili debita, statim additur quod talis oboedientia non
debetur nisi quando mandata iusta sunt ac dummodo libera sit propa-
gatio Evangelii ...". Sed 8. Paulus liber non erat propagandi Evangelii
quando iubebat subiectos Neronis potestatibus temporalibus « subdi-
tos esse » ... Haec expressio « iustis mandatis » periculosa videtur
si interpretatio esset: unicuique licet iudicare de legitimitate legum;
dum vero Ecclesia docet christianos legibus temporalibus obligari, prae-
ter peccatum,

Denique, in nostro cap. IV tractantur problemata de persona, de
familia, de cultura, de vita oeconomica et sociali, de solidarietate, de
pace... de omni quaestione, praeter illam quae ceteris supponitur in
ordine practico et ceteras efftcaciter solvere potest, scil. de communitate
nationali. Vere dolenda est tanta omissio.

Exinde in tribus defectibus incidimus.

1. Loguimur contra materialismum, sed, obliviscentes dimensiones
politicas et nationales in quodam materialismo labimur, realitates ad
oeconomiam reducentes. Eratne materialista hic Praeses africanus, quae-
cumque sit eius doctrina, quando declarabat: « Malo independentiam
in paupertate quam divitiam in dependentia »?

2. Nostrum caput irrealismum sapit quando loquitur de civitate
terrestti contradistincta a civitate caelesti. Obliviscamur tunc quod plu-
res sunt civitates terrestres, quae quidem habent in primis dimensio-
nem spiritualem. Magni momenti videtur esse loqui de civitatibus tet-
restribus quae, natura sua, negant omne matetialismum. Quando enim
agnoscitur natio ut coetus familiatum humanarum, agnoscitur simul
dimensio spiritualis hominis. Si volumus dialogum instaurare cum ho-
minibus nostri temporis entitatem nationis omittere non possumus;
e contra, eam agnoscendo, viam aperimus ad agnitionem valorum spi-
ritualium in familia gentium,

3. Oppositio civitatis terrestris et caelestis aliquando sapit duali-

smum, ad mentem alicuius augustinismi. Sed Augustinus ipse ostende-
bat amorem pro patria sua!

.- Nationalismus morbus est; sensus vero nationis sanus est. Opta-
mus ergo vehementer ut positive et clare ostendatur iuspiratio christiana
sensus nationis.

1. Sola enim inter societates humanas, natio, una cum familia,
personam moralem constituit, cum dimensione terrestri et spirituali,
cum corpore et anima. Fermentum christianum eo magis subsistit in
aliquo populo quo profundius invasit animam suam. Populi enim ani-
mam habent; propterea nationes crescunt in decursu historiae, dum e
contra imperia evanescunt quia anima propria carent,

2. Quando Romani Pontifices et episcopi nationes novas ad inde-
pendentiam accedentes salutant, non agitur de opportunismo sed de agni-
tione realitatis vere christianae. Liberatio enim christiana hominem
sanat et ideo omnem subiectionem aut imperialismum reiicit. Mens
christiana radicaliter opponitur omni speciei servitutis, sive indivi-
dualis, sive socialis, sive politicae, sed promovet pacem et dignitatem.
Persona humana essentialiter communitaria est, quod exprimitur per
familiam et nationem. Eo magis pacifice ortae sunt nationes quo pro-
pinquiores erant Christo.

3. Loquendum est ergo de nationibus, de earum dignitate necnon
de earum officiis, praesertim de mutua cooperatione ac de libertate
minoritatum tuenda, ad mentem Papae Toannis in Litteris Encyclicis
Pacem in terris. In primis loquamur de nationibus cum amore, quia
personarum communitates sunt,

4. Loquamur demum civibus de iusto amore patriae propriae,
fundato non super divitias, potentiam vel magnitudinem nationis, sed
super donum paternum patriae quae dat unicuique civi linguam suam,
culturam suam et vitam humanam in communitate. Excellentia patriae
non mensuratur a potentia vel divitils sed a terra materna ubi regnat
concordia, iustitia et pax, terra ubi cives vivunt ut fratres et alieni
ut amici.

5. Loquamur denique de officiis civium, sicut Paulus Apostolus
in fine epistolarum suarum. Haec consilia semper valent pro tantis chri-
stianis, in necessitatibus difficillimis, etiam dramaticis, hodie positis.
Recordamur quod christianus, etiamsi aliquando patriam suam repre-
hendit, hoc facit quia diligit patriam suam, quia vult eam fieri terram
iustitiae et pacis, non quia spernit eam. Hic est verus amor rerum
mundi et spiritualis est. Oportet praesides nationum scire quod chri-
stiani, a sua religiosa obligatione, sinceri cives sunt et eorum habitus
inspiratur ab amore lucido patriae.

Concludo. Ecclesia debet adiuvare nationes ut intelligant dignitatem
suam personalem. Sic oriri poterit vera solidarietas internationalis, vera
pax, in amicitia et aestimatione mutua fundata necnon in iniuriarum
venia, sicut evenit inter personas.

Moderator: Exc.me Pater, tempus exhaustum est.

Orator: Utique! ... Tunc poterimus ad nostras patrias redire ut
cives sinceri et pacis nuntii. Dixi.

In textu scripto tradito: ' (pag. 17, n. 16b), 2 (n, 24 sub 2 et 4).
* (pag. 13, linn, 19 ss.). % (pag. 13, linn. 25 ss.). ® nam non est potestas
nisi a Deo (Ros. 13, 1). ¢ Fortasse redactores schematis moti fuerunt ad

reactionem dandam contra excessus nationalismi, sed heoc non excusat inclina-
tionem ad defectus supra dictos,

3

Emmus P, D. IOSEPH carp. RITTER
Archiepiscopus S. Ludovici

Venerabiles Patres,

Dignitas personae humanae eiusque agnitio practica fundamenta
sunt hecessaria omnis vitae humanae, sive individuae sive socialis. Lau-
dandum est quod schema illas ponit prima inter obiecta discutienda.
Attamen modus in quo schema de illis tractat minime placet. Par, 20,
ut mihi videtur, emendationibus indiget quoad contenta, quoad ordi-
nem, et quoad finem.

1. Quoad contenta. Quingque ultimis lineis exceptis, tota paragra-
phus enumerat illa quae considerabuntur in sequentibus. Fere nihil
dicitur praecise de dignitate humana intelligenda vel de eius agnitione
fovenda. Econtra schema tractat de effectibus et signis talis intelligen-
tiae et agnitionis. Propono ut omnia dicta in paragrapho, ultimis linefs
exceptis, aliquantum abbreviata, ita disponantur in introductione ut
totum caput adumbretur et relationes intimae relationes inter partes
demonstrentur,

2. Quoad ordinem. Omnes aliae paragraphi in capite eundem ordi-
nem sequuntur: problemate aut materia paucis lineis illata, principia
enumerantur quae dirigant activitatem christianam ad finem specificum
attingendum. Ex toto capite, par. 20 est unica exceptio. Propono ut
etiam in illa, schema eundem ordinem inducat.

3. et maioris momenti, quoad finem. Finis huius paragraphi sit
agnitio dignitatis humanae fovenda, Talis agnitio radicem capere potest
solummodo in mente et corde individui hominis: necesse est ut unus-
quisque primo intelligat et practice agnoscat suam propriam dignitatem.
Si christifideles volunt mundo communicare conceptum christianum di-
gnitatis humanae, debebunt hunc conceptum illustrare, non in verbis,
sed in omnibus vitae activitatibus. Proinde schema debet in hoc loco
enumerare illas qualitates quae describunt vitam vere christianam et
dignitati hominis conformem. Sequentem enumerationem propono, non
ut taxativam, sed ut illustrativam,

Primum principium. Agnitio practica propriae dignitatis requirit
dedicationem sui totalem ad Deum honorandum et possidendum. Aut
velle aut accipere aliquid minus est vitam humanam obtrectare et con-
temnere, Vita christiani debet esse testimonium mundo prolatum: de
realitate et transcendentia Dei; de redemptione mundi a Deo facta in
Christo; de permanente et amante praesentia Dei in mundo.

Secundum principium. Agnitio practica propriae dignitatis requitit
ut christiani in sua vita rationem habent intimae unionis cum Deo.
Nulla persona, nulla societas, potest se interponere huic relationi nisi
ut medium maioris familiaritatis. Dignitas humanae personae postulat ut
homo suam conscientiam formet, ut passivitatem naturalem superet, ut
responsabilitatem exerceat in vita privata et publica, et ut bona promo-
veat malaque vincat.

Hoc ultimum, venerabiles Patres, mihi videtur maximi momenti.
Infeliciter christiani pro sua conscientia personali saepe substituunt
activitatem et responsabilitatem collectivam: mundus persaepe magis
format christianos quam christiani mundum. Hoc tempore, quando sce-
lera contra personam humanam multiplicantur, christiani responsabili-
tatem propriam exercere haesitant aut etiam renuunt. Suo silentio, si
non activitate, rei sunt magnae iniuriae contra dignitatem humanam,
scandali erga mundum, et infidelitatis erga Deum. Conceptus responsa-
bilitatis personalis et oboedientiae rationalis enucleentur in schemate
ut omnes christifideles, suae relationis ad Deum et dignitatis propriae
conscii, mundo demonstrent valorem transcendentem humanae vitae
et dignitatem veram humanae personae. Dixi.

4
Exc.mus P. D, DOMINICUS ROMUALDUS BASILIUS ATHAIDE

Archiepiscopus Agraensis

Patres Fratresque carissimi,

Loquor nomine plurimorum Patrum variarum nationum et stirpium.

1. In schemate de quo agitur, Ecclesia, sua facit gaudia et dolores,
spes et anxietates hominum nostri temporis, in specie, pauperum et
afflictorum. Litterae Encyclicae Pacem in ferris amantissimi Papae
Toannis XXIII, ab omnibus hominibus, ab iis quoque, qui ex traditione
infensi sunt Ecclesiae, maximo cum gaudio et aestimatione fuerunt
acceptae. Cur? Quia verba eius lucidissime exposuerunt fundamentale
principium dignitatis bumanae; dignitatis ab ipso Deo concessae, ipsis-
simae naturae humanae consentaneae, et non mere cuidam privilegio,
a gubernio civili concesso, adscribendae.

2. Sed, proh dolor! nostris etiam temporibus, in mundo clande-
stine perdurat servitus. Homines emuntur et venumdantur! Et existunt
certae regiones quae vocantur liberae, ubi cives, plenis iuribus civili-
bus non gaudent. Miserandi, certissime, sunt illi homines, qui in ipsa
terra patrum suorum, in ipsa terra nativitatis suae, obnoxii sunt multis
restrictionibus et obligationibus, impositis a gubernio non-benevolo,
vel a concivibus hostilibus. Et quod mirandum et pessimum est — et
maxime scandalosum achristianis ~-, situatio ista verificatur, praecise
in tegionibus, quae, aliunde, glotiantut christianis traditionibus.

3. Intendo varia segregationum genera, inter quae praeprimis, sic
dictum: colour-bar; apartheid; ségrégation raciale; segregazione raz-
ziale: nempe, segregationem in colorem pellis fundatam, vi cuius, ho-
mines priventur certis juribus legitimis, ob hoc solum quod pellis eorum
non est albi colotis, sed e contra, nigri aut obscurioris coloris. Et quod
incredibile est, ista segregatio aliquando imponitur a gubernio, sub
praetextu vere fallaci et inintelligibili, quod necessaria sit ad protectio-
nem hominum nigrorum.

4. Talis iniustitia non tolletur, per sola verba piae sympathiae a
nobis expressa. Illi homines oppressi, merito expectant ut in favorem
eorum, ponatur actus quidem positivus, ab hoc Concilio Oecumenico.
Illi miserabiles, oculos et manus levant ad nos, ut per interventum
nostrum, liberabuntur a nova forma servitutis.

5. Non peto ut damnetur populus aut status civilis, talis injusti-
tiae reus. Peto remedium magis positivum. Existit aliquid quod voca-

tur « conscientia mundi », « opinio mundi », quae oritur ex intima
et abscondita cuiuslibet hominis natura. Iamvero, nos, Patres concilia-
res, omnia debemus adhibere media legitima, ad excitandam conscien-
tlam istam; et, speciatim, mundo christiano patefaciendam situationem
illam tristem, quae reapse viget in regionibus illis.

6. Deo favente, hodiernc tempore, non pauci inveniuntur homi-
nes « bonae et optimae voluntatis », et quandoquidem nulli religioni
positivae adscripti, tum individui, tum in associationibus congregati,
qui, vero humanitatis spititu moti {qui, tandem aliquando est spiritus
Christi), strenue et indefesse laboraverunt et laborare pergunt, ad abo-
lendum quemlibet segregationis aut discriminationis modum. Laudemus
eos explicitis verbis; animosque eorum ad continuandum exhortemur.
Approbatio ex parte nostra, guammaxime illos homines discriminatione
opptessos sustentabit, iisque intimam consolationem afferet.

7. Omni admiratione, ergo, dignus est ille praeclarus vir: Mabatma
Gandbi, qui sese devovit ad sublevandos illos sexaginta milliones ho-
minum, qui Pariah vocantur, seu « extra castas » (out-castes: fuori
caste) opprobrio sociali in India oppressos. Similiter, laudemus Guber-
nium Indiae, quod declaravit: coram lege Indiana, iam nullam admitti
discriminationem, stirpis, religionis aut castae causa, Veneratione, quo-
que, dignus est ille vir, Vinobba Bhave, qui adhuc indefesse laborat
pro iustitia sociali, nempe ut a divitibus, modo aequo ..." et donetur
terra in favorem pauperum Pariah, Omni aestimatione digna est me-
moria illius John Fitzgerald Kennedy, qui tot strenue laboravit pro
iuribus civium ex stirpe nigra.

8. Locutus sum de his viris et de his exemplis quia mihi magis
notis. Sed, ubique terrarum, inveniuntur similes casus et similes ho-
mines, exsequentes modo eminenti et practico mandatum Christi Dei,
circa caritatem erga proximum. Et hic, omnino oportet recolere cona-
mina, aliquando heroica tot christianorum, tam laicorum quam sacet-
dotum, episcoporum et etiam conferentiarum episcoporum nationa-
lium, ad vindicanda iura humana hominum oppressorum propter colo-
rem pellis suae.

9. Recenter, ipse Summus Pontifex, Paulus VI, benevolentissime
audientiam personalem concessit Pastori Protestanti, Reverendo Martin
Luther King, promotori sic-dictae “American Civil-Rights Campaign”,
eumque incitavit ad recte continuandos conatus pacificos pro gente sua
ex stirpe nigra. In hac occasione, Summus Pontifex explicite laudavit
pugnam pacificam et non-violentam olim conductam a Mahatma Gandhi
in favorem iurium civilium populorum in India, et expressis verbis iudi-
cavit eum speciali mentione et aestimatione dignum..?

Conclusio. Cum gaudio, ergo, subscribimus assertioni, in ipso sche-
mati postro inventae, sub n. 20, ubi legimus: « Quare, christifideles,
intrepide, non solum libertatem et responsabilitatem personae huma-
nae, ipsi quacumque ratione et actione vindicent, maxime tenovando
conditiones vitae... Sed etiam aliorum incoepta, quaecumque sunt, hac
in re promoveant, omnibus mentis angustiis et pessimismo abdicatis ».

Ut homines ompium stirpium in imagine tua creatos, in caritate
fraterna coadunare digneris, Te rogamus audi nos! Dixi.

In textn scripto tradito; ' distribuatur, 2 10. Ne timeamus forti animo
exprimere mentem nostram relate ad hoc problema, non perterriti praeteso pe-
riculo, quod ex interventu nostro forsitan imminere possint maiotres et severiores
repressiones, in ipsum populum quem adiuvare intendimus. Cenditio illorum,
interventu nostro, certocertius peiorari non potest.

5

Exc.mus P, D. GEORGIUS BEJOT
Episcopus tit. Cassandrensis, aux. Remensis

Venerabiles Patres,

Optime schema, inter tot munera a christianis huius temporis, im-
plenda, locum dat, et etiam primum, muneri dignitatis personae huma-
nae fovendae, FEtenim ad personam humanam ordinantur omnia proble-
mata huius temporis ubique terrarum. In hoc ordine schema nostrum
ad expectationem gentium respondet, afferens nuntium ab Evangelio
directe dimanantem,

Attamen, in tam brevi textu, scil. in n. 20, dignitas personae huma-
nae in ipso lumine Christi Salvatoris fulgeat oporteret. Paucae emen-
dationes sufficerent ut hic finis obtineatur.

Humiliter propono ut textus recognoscatur ad mentem sequen-
tium..

1 2 Homo nostri temporis maximi facit vitam humanam. Ad vi-
tam salvandam cuiusvis hominis omnia media adhibentur: v. g. quan-
tum fit ad hominem ex periculo arripiendum, in mati, in montibus,
in profunditate terrae! Sponte conveniunt homines ex omnibus natio-
nibus ad auxilium praestandum,

Homo nostri temporis mysterium cognoscere cupit proprlae vitae,
in ordine physico, et psychologico, et patienter conatur ut nexus de-
tegat inter vitam spiritualem et organismum corporalem; praeterea le-

ges vitae socialis accurate investigat, v. g. mysterium unionis huma-
nae, vitam sexualem, ordinem socialem et politicum, bonum commune
nationale vel etiam’ internationale,

Homo nostri temporis subiicere cupit etiam mundum cosmicum
dum itinera ad ipsa sidera incepit, dum quam minimum perscrutat
mundum, dum omnia genera fontium activitatis, necnon vires illimitatas
naturae redigit in servitinm suorum inceptorum. Sese liberat a tenebro-
sis potentiis, magis magisque in dominium mysterii ingreditur. Pro-
priam autonomiam statuit in extruenda civitate sociali, et praesentem
progressum generis humani dirigit et futurum praeparat.

Quinimmo, in omnibus suis conatibus, homo nostri temporis ita ge-
nerose procedit, ut actio gratiae divinae quasi aperte in eis videatur.
Non raro, ex toto corde suo, sese dedicat huic promotioni humanae,
alicui humanismo a quadam generosa ideologia inspirato, commodiorem
vitam pro suis filiis praeparat et alicui messianismo adlaborat, quin
efus adimpletionem visurus sit.

Sed, omni tempore, homo subiicitur viribus contrariis quae pericu-
losum auxilium inveniunt in sua natura, Tentationi obnoxius est inve-
niendi in seipso proprium finem, seipsum considerandi tanquam abso-
[utum et reiiciendi omnem dependentiam ab extra. Talis est eius condi-
tio, in quantum peccator! Cum in forma Dei non sit, exaltat semetipsum,
factus inoboediens usque ad mortem peccati. Ex proprio egoismo in
semetipso includitur, et sic principium fit dissolutionis continuae in
societate humana, et homines comminuuntur sive per individualismum
sive per collectivismum qui eos in servitutem redigit.

Hic est fons anxietatis humanae, Humanitas ex timore deprimitur
et miseria ubicumque grassatur.

2.* Proprie in hoc puncto, Ecclesia occurrit hominibus ut eos
edoceat de mysterio eorum praestantiae et dignitatis eorum vocatio-
nis divinae.

Sese exhibet generi humano, ad ei revelandum quod in Christo
Salvatore omnis homo accedit ad dignitatem personae humanae, ad
qualitatem filii Dei in Christo, ad amorem reciprocum erga fratres
suos homines. Homo est per essentiam in relatione ad Alterum. Non
est solummodo aliquod individuum, i. e. subiectum iuris, sed etiam
est persona, scil. subiectum responsabilitatis. Persona bumana, imago
Dei, creata est ad imaginem trium Personarum Trinitatis, quae ad al-
terutrum ordinantur in amore, in unitate Dei. Item persona bumana
ad alterum ordinatur, scil. ad Deum essentialiter, et ad bomines, in
conditione sociali, quae suam veritatem constituit.’

Vocationem habet, et respondere debet huic vocationi, scil. Amori

praevenienti, Deus ptior dilexit nos. Ordo amoris ei praebetur, ut plane
reiiciatur ordo odii et pugnae inter fratres, Quidquid in homine est,
exaltatur in Verbo incarnato. Ita apparuit benignitas et humanitas Dei
ut filium suum ad humanitatem misit pro eius salute. Per Christum, in
gloria assumptum, cuius Eeclesia hic in terris Signum est et Plenitudo,
homo ad suam aetatis plenitudinem pervenit. Per suam adhaesionem
Christo Domino, per suam oboedientiam in fidem Christi, homo accedit
ad suam genuinam veritatem, scil. filiationis divinae et fraternitatis
universae.

Conclusio, Omnia haec dicenda sunt in n. 20 quae antecedit omnes
expositiones respicientes problemata maiora nostri temporis. Praecise
in hoc loco addenda sunt, quia dignitas personae humanae sub lumine
fidei, conditio fundamentalis est in omnibus quaestionibus disceptandis,
et in omnibus solutionibus inquirendis.

Practerea haec omnia in vitam adducenda sunt ab Ecclesia, in sua
hierarchia et in suis membris, ut homines hodierni per eam audiant voca-
tionem Dei Viventis, et recipiant salutem a Christo Domino oblatum.
Dixi. Gratias.

In textu scripto tradito: ! scil. 1. In luce fidei, quid sit persona humana?
2. Quomodo mundus huius temporis laborat in dolore ut homo in melius promo-
veatur? 3. Quomodo Ecclesia in mundo missa est ut victoriose contrarias pec-
cati vires pugnet, ad perscnam humanam, in veritate vocationis suae, restau-
randam. ¢ Virtute reconciliationis in Christo, homines fiunt filii Dei. Non
ille homo adoptivus fit filius Dei per modum adoptionis legalis vel externae,
fictionis characterem sapientis, sed per modum assimilationis, in virtute Spiritus
Sancti, sicut dicit apostolus (Romz. 8, 16): « Ipse enim Spiritus testimonium red-
dit spiritui nostro guod sumus filii Dei »; (Eph. 1, 15): « Qui praedestinavit nos
in adoptionem filiorum per Tesum Christum ». Assimilatio gratuita, in Christo Tesu
a Patre proposita, certiorem facit aliquam similitudinem iam concessam in ordine
Creationis, Persona humana, imago Dei, creata est ad imaginem trium Personarum
Trinitatis, quorum nomina Relationes sonant, subsistentes in Unitate Dei, scil.
Paternitatis, Filiationis, Spirationis, per quae Pater Filius et Spiritus Sanctus ad
alterutrum ordinantur, in unitate Dei. Item persona humana ad alterum ordina-
tur, scil. ad Deum essentialiter, et ad homines, in conditione sociali quae suam
veritatem constituit. Persona humana in amicitia Dei vocata, in amoris recipro-
citate eius dilectionem coghoscit: « Per Christum habemus accessum in uno
Spititu ad Patrem » (Eph. 2, 18). Persona humana ad alterum vocatur in humano
commercio, membrum humanitatis constituta. Responsum dat Deo, in exercitione
responsabilitatum vocationis suae. Responsabilitas personae nihil aliud est nisi
responsum, Ture personae in responso debito fundatur, Persona humana iugiter
interpellater ab amore Christi Salvatoris, qui eam reconciliavit in paschali my-
sterio, Persona humana invenit plenitudinem vocationis suae in amore. Talis
est dignitas hominis, in veritate Christi Salvatoris. 2. ¥ deest. 3.
5 deest.

6
Exc.mus P. D. ANDREAS GREGORIUS GRUTKA

Episcopus Gariensis

Patres venerabiles, viri patientissimi,

Assentio cum iis quae nuper dixit em.mus card. Ritter et exc.mus
Pater ex India. Atque utile mibi videtur addere haec particularia ordi-
nis concreti.'

Necesse est ut pastorales et oecumenici aspectus deliberationum
praesentis Concilii ita consolident defensionem dignitatis hominis efus-
que iuris ad vivendum modo vere humano, ut vi et soliditate prope gra-
nitica perstet. Homines minus fortunati, ubicumque terrarum vivant,
oculos ad duces Ecclesiae militantes convertunt exspectantes solutionem
suorum problematum,

Discriminatio segregatioque hominis hac una causa quod colore vel
tetrae origine aut professione religionis differat nulla ratione iam ad-
mitti debet. Hominis enim contemptus ob colorem efus aut originem
nihil aliud est quam Divinae Providentiae provocatio. Quomodo quaeso,
poterit aliquis parentes suos terramque originis sibi eligere? Quis pariter
est qui non videat, dignitatem personae humanae et essentialia hominis
fura maximum detrimentum capere, quamdiu segregatio et discrimina-
tio existat? Quaevis actio, quae segregationi et discriminationi indul-
geat quamdam hominis degradationem secum fert, odii germina fovet,
continet contemptum. Omnis homo, nihil attentis colore, origine, pro-
fessione religiosa, iisdem frui debet opportunitatibus decentis habita-
tionis, educationis, culturae et laboris.

Decens habitaculum prorsus necessarium homini est ad promoven-
dam et fovendam honestam vitam familiae, quae fundamentum est quo
nititur tota societas; e contra vero habitatio miserabilis integram aream
habitabilem mutat in conglomeratum casuncularum, quod brevi semina-
rium evadit scelerum et vitiorum. Sicuti nemo inter sordes pulchritu-
dinem quaerit, sic pariter nullus expectabit flores virtutum ex suburra
squalida; vel melius lingua anglica (Beauty is not sought on a garbage
dump and neither should virtue be expected from slums).

Deplorandum sane est, quod huiusmodi discriminatio et segrega-
tio adhuc in pluribus orbis partibus perstiterint, nec semel Ecclesiac
imaginem deturpaverint, frustraverint pastorales sacerdotum labores et
apostolica opera missionariorum veluti stagnantia reddiderint. Haec



720 ACTA CONC. VATICANI II — PERIODUS III

enim omnia effecerunt ut parochiani totam aream dereliquerint, post-
quam homines diversi coloris in vicinia habitare coeperint.

Nobis constat Ecclesiam Christi spem et salvationem esse omnium
hominum, haec tamen veritas non semper cernitur in usum vitae de-
ducta. Si autem ad signa nostrorum temporum attendamus, patet nos
non satis dignitatem personae humanae eiusque iura afferre’ in hoc
capite. Patres igitur huius Concilii, qui ex omni mundi parte hic prae-
sentes sunt ac diversam terram originis exhibent et diversum colorem,
decet ut in hoc particulari capite ... suam oppositionem contra omnem
formam segregationis et discriminationis una ac firma voce, quae tubas
Tericho evocet, manifestent et omnino aperte proclament humanae pet-
sonae jura et dignitatem, Gratias,

In textu scripto tradito: ' deest,  efferre, * «de Ecclesia in
mundo huius temporis ».

7

Exc.mus P, D. DURAISAMY SIMON LOURDUSAMY
Episcopus tit. Sozusenus in Lybia, aux. Bangalorensis

Patres ac Fratres carissimi,

Nomine fere omnium episcoporum Indiae, i. e., nomine plus quam
60 episcoporum hic praesentium, loquor, et sequentem animadversionem
facere audeo tum de n. 20 tum de n. 24, qui inter se nexum arctum
babent et etiam cum n. 17

Multoties et multimodis in schemate nostro (in pag. 5, 9, 11, 18,
28, 30 etc.) iterum atque iterum dicitur omnes nos homines ad unam
fliorum Dei familiam efficiendam hac in vita vocatos esse. Haec est
nostra vocatio et ideo nostra obligatio. Vi huius vocationis et obliga-
tionis, fratrum miseriae succurreve, virves et facultates nostras in ser-
vitium frairum adbibere et pauperes sublevare debemus, sicut schema
optime enuntiat in multis locis?

Sed prae oculis habendum est quod auxilium mere materiale non
sufficit ad fratres miseros et egenos ad statum aliorum sublevandos, ad
dignitatem personae fovendam, ad communionem fraternam aedifican-
dam, ad solidarietatem promovendam, et ita totum genus humanum
ad unam Dei familiam ...* transformandum. Id quod imprimis deside-
ratur et ubique terrarum requiritur ideoque in schemate bene subli-
neari debet, est (una cum auxilio oeconomico, technico et scientifico)
integratio emotionalis, sensus unitatis et aequalitatis inter homines et

homines, inter divites et pauperes, inter prosperos et miseros, inter
sanos et infirmos, inter summos et imos in societate; a. v., auxilium
psychologicum plus quam physicum et materiale requiritur, nempe,
auxilium quod ex corde oritur et ad cor attingit necessarium est. Ha-
bitudo totalis personae adiuvantis erga personam adiuvandam nunc
praevalens penitus mutari oportet, et quidem non tantum in campo
internationali sed etiam in ambitu eiusdem nationis, dicecesis, et paroe-
ciae. Haec habitudo sic mutari debet.

1. Frater prosper auxilium praebeat sine ulla specie sic dictae
« superioritatis complexi », ita ut frater miser illud auxilium* recipere
valeat quin se humiliatum sentiat, et quin, etsi physice sublevatus, psy-
chologice egenum se teneat. Ergo, fratres adiuvent fratres, ut ita dicam,
in plano, non vertice ex alto, nempe, non ut dives panem canibus
in teiram eiiciens ...° sed ut frater prosper cum fratre misero simul
discumbens. Ita Dominus Noster nos tractatus est, redemit et subleva-
vit; dixit enim: « Jam non dicam vos servos... sed amicos » ...°. Pro
dignitate personae et solidarietate hominum ' hic sensus aequalitatis
necessarius est, quia amor uhitativus aequales invenit vel aequales reddit.

2. Miseri ac egeni adiuvandi sunt, et immo simul bene aesti-
mandi atque honore etiam digni habendi, propter Christum in eis prae-
sentem, auxilium recipientem et mercedem aeternam promittentem.
Non solum hanc ob considerationem supetnaturalem, sed quandoque
etiam ex ratione ordinis naturalis, miseri et egeni fraterna rerum ani-
morumgue aestimatione prosequendi sunt. Etenim sunt quidam qui,
sive singillatim sive collective sumpti, divites et prosperi sunt in cul-
tura, in sensu religioso, in sanctitate vitae familialis, etsi oeconomice
et technice pauperes et miseri. Tta, inter sic dictas « nationes non plene
evolutas » sunt quaedam sub aspectu culturae, sensus religiosi, etc.,
valde evolutae, et ideo etiam ex ratione natutali honore dignae habendae
sunt, Status evolutus et honor debitus non sunt determinandi consi-
deratione seu criterio prosperitatis mere oeconomicae vel technicae.

3. Miseri in seipsis propter Deum vere amandi sunt atque misera-
tione circumdandi. Ob hunc amorem fraternum et miserationem super-
naturalem illis auxilium praestandum est ab aliis etiam sua sponte, Nam
sunt quidam pauperes et egeni, qui fodere non valent et mendicare
erubescunt, et hoc non propter superbiam sed ob quemdam pudorem
legitimum, ob “self-respect” et quandoque etiam ob bonum commune
et decorem Ecclesiae. Auxilium sponte datum secumfert adiutorium
psychicum plus quam aliter et valde contribuit dignitati personae et
solidatietati familiae populorum,

4 et ultimo. Mihi videtur tum hoc schema, tum schema de aposio-

latu laicorum activitatem consociatam et organizatam maximi momenti
facere, et quidem iuste et merito, quia in praesentibus adiunctis hic
modus agendi in forma consociata, cumulativa et orgasizativa® fructus
uberiores edere valet. Attamen, activitas individua fovens habitudines
directas, intimas et informales inter homines et homines, inter familias
et familias, inter nationes et nationes non est parvi pendenda. In medio
stat virtus. Nam, in quibusdam adiunctis, in quibusdam ambitibus, etiam
contactus privatus, directus et informalis valde desideratur; sic in acti-
vitate caritativa quandoque (non dico semper) auxilium beneficiario
a benefactore directe datum, mediante nulla organizatione vel agentia
praestitum — dummodo tamen prudenter fiat — sine dubio aptius
est ad eorum relationem mutuam et intimam fovendam et ita ad inte-
grationem emotionalem inter eosdem efliciendam. In actione caritativa
consociata, si auxilium fertur organizatione nimis interposita et ... exag-
gerata, contactus directus ac intimus inter benefactorem et beneficia-
rium non datur, manus manum non tangit, cor ad cor non loquitur,
sympathia et aestimatio (i, e, auxilium psychicum) non communica-
tur, et consequenter miseri et egeni non totaliter adiuvantur et sub-
levantur. |

His dictis, concludo: mihi persuasum est quod omnia haec elementa
psychica hucusque delineata, si auxilio materiali seu physico coniun-
guntut, veram integrationem emotionalem efficere possunt, et sic omnes
homines in unam familiam humanam convenire seque fratres vere sen-
tire valent. Secus duae classes se ab invicem separatae vivent et nunquam
habebitur una familia. Sit igitur, quaeso, Patribus conciliaribus in votis
quod aspectus psychologicus bene ac satis in schemate nostro sublinea-
tur. Dixi. Gratias. '

1

In textu scripto tradito: ' circa n. 20, qui nexum arctum habet cum n. 17

et etlam cum n. 24, 2 in pag. 18 (lin. 34), 19 (lin. 4), 28-30 et in multis
aliis locis, ¥ colligendum vel, < * adiuvamen, *(Me. 7, 27; L
16, 21). & (Io. 15, 15). 7 deest. ¥ organizata, * centraliza-

tione wvalde.

8

Exc.mus P. D. PAULUS BARRACHINA Y ESTEVAN
Episcopus Oriolensis-Lucentinus

Venerabiles Patres et carissimi Fratves,

Schema non praestat personae humanae locum capitale quo indiget
in dialogo Ecclesiae cum mundo, In n, 7, locutum est schema potius de

vocatione quam de dignitate hominis. In introductione huius capitis,
magis quam de tractatu fundamentali, agit de urgenti necessitate. Et
in hoc n. 20, neque structuratur etus notio, neque eius dignitati conce-
ditur momentum speciale.

Agitur quidem de dialogo: quaestio methodologica. Sed hic dialo-
gus, modo convenienti, a veritatibus naturalibus et supernaturalibus
praescindere nequit: guaestio doctrinalis.'

Homini non licet restringere vel minimizare conceptum et digni-
tatem personae, in qua radicantur et ad quam ultimo referuntur omnes
veritates naturales. Quod magis patet 2 momento historico, quo Ver-
bum, naturam humanam assumens, homo factus est. Christianus scit
omnimoda certitudine quid sit homo, et ideo tenetur hanc veritatem
uti fundamentalem propagare.

Sicuti unio hypostatica concipitur ut ratio ultima Christi et Eccle-
siae, recta conceptio personae humanae est origo totius veritatis circa
conviventiam, progressum et pacem, guod in schemate debet nitide
apparere.*

Eodem modo ac omnes errores christologici non intellexerunt: aut
naturam humanam, aut naturam divinam, aut ambarum unionem in
Christo; ita omnes errores huius temporis: aut ignorant corpus, aut
nesciunt animam, avut non intelligunt utriusque unionem in homine.

Nos, autem, certi sumus de huiusmodi personae humanae digni-
tate. Sed theoretice. Possumus idem affirmare practice, vel in vita reali?
Timeo quod non; ideo neque dialogum incipere valemus, si prae men-
tem non habemus et corpus, et animam, et ambarum unionem in ho-
mine et in historia’ Et personam humanam non adaequate intellige-
mus, si anthropologiam philosophicam et® anthropologiam theologicam
non structuramus, ‘

1. Forma dialogandi in personae conceptione radicatur. Forma nos
gerendi, sacerdotum et fidelium, et dialogandi saepe fundata est in dua-
lismo philosophico circa personam. Deus, e contra, cum corpus e limo
formasset et animam spiritualem infundisset, hominem unum, indivi-
sibilem, creavit. Et Christus, non praecisive animam, sed totum homi-
nem redemit. Quae veritas uti centrum omnium veritatum doctrina-
lium, quae ad Christum, et simul ad homines, referuntur, consideranda
est. Et etiam sicut cardo historiae circa relationem hominum cum
Ecclesia.

Natura humana tota assumpta est a Verbo divino. Et fuit sententia
Sanctorum Patrum, uno ore: « Deus quod assumpsit, et redemit ».

« Ideo — ut ait S. Paulus ad Hebraecos — Christus ingrediens
mundum dicit: hostiam et oblationem noluisti: corpus autem aptasti

mihi »..." Quae oblatio est magis expressio obiectiva® suae unionis cum
Patre. Et nos redemit per opera theandrica, humano-divina, per suam
vitam in terris, facta sic historia nostrae salutis.

Quae applicari debent corpori, mundo cosmico, et progressibus
scientificis, et duplici modo mundum moralem concipiendi, quae utpote
dicta relinguo.

Nos autem, tractu temporis, activitatem illam temporalem vel parvi-
pendentes, vel Ecclesiae alienam existimantes, saepe® homines solos
reliquimus. Et sic dialogus impossibilis vel levis evasit, ex parte nostra
et, consequenter, illorum qui nos extraneos putaverunt, Sicut Christus
omnia assumpsit, praeter peccatum, Ecclesia, in mundo stans, cogno-
scere debet spiritum temporum — formam sentiendi, cogitandi et ope-
randi —. Non potest mundum relinquere, vel laborare tantum negative,
cum fastidio vel contemptu; sed hoc modo positivo.

2. Huius dialogi themata circa personam. A minimo ad maius pro-
cedendo in dialogo, Ecclesia affirmare debet hominem esse ens biolo-
gicum. Immo: docet magisterium Ecclesiae omnes homines minimas
necessitates debere posse satisfieri in qualibet societate bene constituta.

Sed, conscia hominis dignitatis, in hoc distinguit elementum quali-
tativum diversum, eum distinguens essentialiter a brutis animalibus:
elementum psychicum nempe. Ideo nefas est considerare psychologiam
ut partem physiologiae, neque scientiam psychologicam ad puram ex-
perientiam restringere. Sed homo, cum unum sit, affirmare debemus
elementum biclogicum et psychicum, sed in unitate, unum quid ef-
formans.

Tantum hoc modo, homo dicendus est dominus suarum operatio-
num, et unicus ethice responsabilis propriorum actuum,

Quibus suppositis, clare patet in ipsa radice suae personalitatis,
esse elementum spirituale-immortale, fundamentum suae maximae di-
gnitatis, ex quo homini advenit maxima cum Deo similitudo, qui illum
sic creavit,

Sed Ecclesia, in suo dialogo, loqui non valet de homine dumtaxat
naturaliter concepto, seu de anthropologia philosophica. Debet, ultimo,
anthropologiam structurare theologicam.

Et nullo modo personam humanam intelligere potest, in hac socie-
tate technocratiae et materialismi, nisi opponendo primo Adamo, qui
cum esset homo, concupivit fieri Deus, novum Adamum, qui cum esset
Deus, homo factus est. Quod ineffabile mysterium exprimere possumus
verbis Gelasii Papae I: « Homo Deus, in ambitione primi hominis;
Deus Homo, in condescendentia novi Hominis ».

Et inter haec dua extrema, homo hodiernus invenitur, qui est sicut
relatio vel potius reconciliatio, iuxta verba S. Pauli ad Colossenses...’

3. Iura bominum. Exposita notione dignitatis personae humanae,
loqui deberet schema de iuribus hominum, eorum fundamentum rite
stabiliendo.

1. Quia declaratio O.N.U. non superat conceptum rationalisti-
cum furis. Revolutio gallica, cum haec fura declararet, positivismum
iuridicum sancivit. Et conceptio medioevalis, quae rite in iure naturae
ea fundaverat, reiecta fuit ut theorica et inoperans,

2. Haec, praeterea, declaratio iurium hominis maximi momenti
est, si caput de persona humana nostri schematis transcendere volumus
in campum internationalem. Quae declaratio fundari debet, primo in
iure naturae, et, ultimo, in Revelatione, ut Ioannes XXIII dixit in
initio suae Encyclicae Pacem in terris, et in fine.

3. Adversus hanc notionem et dignitatem personae humanae,
error e diametro oppositus est doctrina totalitarismi, quae personam
considerat, non ut quid in se, sed ut accidens huius totalitatis ab-
sorptivae. '

Penes hanc notionem sunt alii Status, qui, etsi theoretice hanc
conceptionemn matetialisticam non admittant, eorum forma gubernandi
in ethica totalitaria fundatur, cum non recte bonum commune socie-
tatis concipiant.

Quapropter, ut complementum totius doctrinae de persona humana,
puto omnino necessarium esse agere de bono communi: ut personam
humanam in tuto ponamus et ut ratio Status recte exponatur.

Conclusiones trado secretariae gemerali'® Dixi.

In textu scripio tradito: ' deest. ? deest, ¥ deest, * ultimo.
3 (10, 5). ¢ expressio magis obiectiva, 7 1. Ideo nobis non licet cor-
pus, mundum cosmicum, scientias materiales, ipsos progressus technicos ut quid
accidentale relinquere, Radicaliter eorum perfectio est necessaria, ut omnia reno-
ventur in Christo. 2. Ambivalentiam mundi moralis non licet ignorare: scil. eius
malitiam ob peccatum, sed et eius reconciliationem in amore Christi. Haec recon-
ciliatio non consummabitur, nisi propter mundi perfectionem obiectivam et in-
tentionalem hominis (in omnibus elus operationibus). Haec maturitas totalis est
quam omnis creatio exspectat, ingemiscens et parturiens, secundum Paulum (Rowm.
8, 22). ¢ deest. ® (1, 20). In tota enim Liturgia primitiva, in qua fas
est Irenaeum et Auvgustinum memorare, haec reconciliatio « commercium » no-
men habet, Quae cum ita sint, novus Homo, qui peccatum veteris hominis tollit,
totam humanitatem evehit in formam secundi Hominis, Christi nempe, qui est
forma Dei. Haec est, paucis, anthropologia theologica. 1. Initio cap. I

agi deberet de persona humana sub hoc titulo: « Dignitas personae humanae
rite intelligenda et fovenda», 2, Forma dialogandi dualismum philosophicum,
utpote falsum et a doctrina Ecclesiae clare alienum, transcendere debet. 3. In
dialogo initium sumere debemus ab esse biologico; agere statim et per modum
unius de psychico; et pervenire usque ad structurationem « anthropologiae theo-
logicae ». 4. Schema non potest non loqui de furibus hominis, in iure naturae
et revelatione fundatis, 5. Ad firmanda illa jura hominum et ut ratio Status
pateat, ultimo schema deberet agere de bono communi.

9
Exc.mus P. D, PATRICIUS ALOISIUS O’BOYLE

Archiepiscopus Washingtonensis

Venerabiles Patres,

Loquor nomine episcoporum Statuum Foederatorum Americae, Ro-
mae coadunatorum pro hac sessione Concilii Oecumenici. Brevitatis
causa, unum tantum punctum intendo proponere...

In hac interventione non intendo suggerere ullas mutationes neque
ullas omissiones in schemate, Econtra, volo proponere unicam additio-
nem, in forma sectionis distinctae in cap. IV, de problemate discrimi-
nationis racialis, vel cuiuslibet speciei iniustitiae racialis.

Racismus, scil., iniusta discriminatio fundata super diversitatem
stirpis vel coloris (“Racial discrimination” uti in Statibus Foederatis
Americae vocatur) invenitur in variis formis et in variis gradibus in
fere omnibus regionibus orbis terrarum,

Racismus non est problema mere sociale, vel culturale, vel politi-
cum. Est imprimis, problema morale et religiosum immensae magni-
tudinis.

Verum est, textus praesens schematis XIIT loquitur de hoc proble-
mate, sed tantum passim et accidenter. Nos episcopi Statuum Foedera-
torum Americae postulamus ut hoc problema formaliter et explicite
tractetur tamquam aliquid in se distinctum, non mere sub aspectu
sociologico, sed praecipue sub aspectu morali et religioso, uti meretur,

Haec additio potest esse brevis, non debet necessario proponere
solutiones particularium quaestionum in particularibus nationibus orbis
terrarum vigentium. Sed, ad minimum, debet continere claram et defi-
nitam condemnationem racismi in omnibus eius formis, necnon, in ge-
nere saltem, fundamentum theologicum huius condemnationis. Haec
additio debet fortiter proclamare obligationem omnium membrorum
Ecclesiae Christi omnia media adhibere ad eliminandum illud detesta-

bile malum iniustitiae racialis, et ad promovendam fraternitatem omnium
hominum, sine discriminatione, sub paternitatem Dei. Addere possum,
quod experientia episcoporum Statuum Foederatorum Americae probat
hanc sphaeram actionis socialis offerre opportunitatem {fructuosam pro
cooperatione inter catholicos, protestantes, iudaeos, et alios homines
bonae voluntatis,

Nostro iudicio, racismus enumeratur inter gravissima problemata,
moralia et religiosa, huius temporis. Si negligimus hoc problema adae-
quate discutere in Concilio Oecumenico, timeo ne mundus iudicet Fc-
clesiam catholicam non esse consciam de signis temporum vel — quod
peius esset — Ecclesiam catholicam nullam curam habere de innoumeris
viris et mulieribus innocentibus, qui per totum orbem terrarum crude-
liter torquentur per superbiam et iniustitiam racialem,

In conclusione, volo in wverbis meae linguae repetere portionem
quamdam allocutionis a Summo Pontifice Pio XII felicis memoriae
prolatae ad coetum nigritatum professioni preli dedicatorum ..’ qui
Romam e Statibus Foederatis visitaverunt. Utor ipsissimis verbis an-
glicis Summi Pontificis:

“All men are brothers in Jesus Christ, for He, though God, became
also man, became a member of the human family, a brother of all.
This fact, the expression of infinite universal love, is the true bond of
fraternal love which unites men and nations. May it be welded even
more firmly through the efforts of all men of good will”.

Ni fallor, totus mundus expectat repetitionem huius simplicis sed
profundae veritatis per declarationem solemnem Concilii Oecumenici.
Ex toto corde, venerabiles Patres, ..° petimus ut talis declaratio clare,
praecise et fortiter a Concilio proclametur. Dixi, Gratias,

In textu scripto tradito: ! Schema XIIT in genere mihi placet, Quinimmo,
mihi valde placet spiritus generalis huius schematis, spiritus positivas et con-
structivus. Schema manifestat illam profundam sympathiam et cordialem sollici-
tudinem pro valoribus vere humanis, ehicentes in illis praeclaris litteris Encyclicis
Summi Pontificis Toannis XXIII, felicis memoriae, Mater et Magistra et Pacem
in terris. Similiter ac recentes litterae Encyclicae Summi Pontificis Pauli VT feli-
citer regnantis Ecclesiam swam, hoc schema demonstrat necessitatem dialogi in-
cessantis Ecclesiam inter et mundum, Adhuc, hoc schema indicat plures methodos
quibus hic dialogus, promittens innumera beneficia futura, potest exerceri, non
tantum a membris hierarchiae, sed etiam — quod est maioris momenti — a
laicis, ad quos (uti cap. IV in schemate de Ecclesia bene notat): « peculiari modo
spectat res temporales omnes, quibus arcte coniunguntur, ita illuminare et ordi-
nare, ut secundum Christum ivgiter fiant et crescant et sint in laudem Creatoris
et Redemptoris ». Uno verbo, schema XIII, si acceptabitur (cum illis modificatio-

nibus quae Patribus placuerint), multum conferet ad reducendum in praxim

illad « aggiornamento » quod bonus Papa loannes tam feliciter et providenter

incepit, hoc Concilium historicum inaugurando. ? (journalists). ¥ nos

episcopi Statuum Foederatorum Americae.

10

Exc.mus P. D. GERARDUS M. CODERRE
Episcopus S. Ioannis Quebecensis

Venerabiles Patres,

De n. 20 de linn. 22 ss5." lognor, et loquor nomine quadraginta epi-
scoporum canadensium et etiam plurium aliorum e diversis nationibus.

Scopus meus est proponendi quod in schemate melius in luce pona-
tur mulierem personalitatem propriam ei a Deo ipso datam habere et
propterea munus in societate humana et in Eeclesia valde specificum
et amplius necessarium ab ea adimplendum esse. Nam, usque ad tem-
pora nostra, mulier, tum in tota humana societate, tum in Ecclesia, par-
tem tota personalitate sua postulatam petfecte tenere non potuit; etiamsi
semper scholas et opera hospitii ...* aliorum similiorumque diriget.

Sed hodie fit circa hoc aliqua magna et profunda evolutio, Paulatim
mulier conscientiam acquisivit de sua specifica dignitate et locum suum
providentialem non esse alicuius entis inferioris experta est. Hoc est
unum ex signis temporum pro Ecclesia in Concilio congregata, Nam
Ecclesia Dei omne quod humanum est, excepto peccato, aghoscere,
assumere et perficere debet.

Practerea illa patefactio sensus dignitatis mulieris maximum pro-
gressum in evolutione humanitatis repraesentat quia sic profundius
explicitatur valor humanus quae pro nobis christianis aliquam actionis
creativae Dei epiphaniam significat,

Haec evolutio cum Sacra Scriptura concordat, dummodo sub luce
totius Revelationis bene intelligatur hoc quod de creatione viri et mu-
lieris in sic dicta traditione Yavista libri Geneseos dicitur,

Vir et mulier non tantummodo complementum sibimetipsis invi-
cem afferunt. Attamen et vir et mulier totam, perfectam et integram na-
turam humanam modo valde diverso et specifico possident.

In hac diversitate divitiae humanae naturae perficiuntur. Nam illa in
duabus viis et in duobus modis diversis perfecte efflorescit. Et ideo evo-
lutio hodierna ducit ad perfectam adimpletionem regalis vocationis quam
secundum fontem sacerdotalem Libri Geneseos, Deus creator generi
humano dedit. Etenim, homo, qua vir et mulier, imago Dei est prae-
cipue ab isto regali officio quo dominium suum in universo exercere

potest. Practerea cum hodie, plusquam antea, mulier totam potentiam
suam humanam active in mundo exercere possit, hoc videtur aliqua
magna explicitatio illius potentiae regalis. Illud concordat cum doctrina
christiana de officio salvifico B, Mariae Virginis; nam illa in quantum
femina « mundo dedit Salvatorem ».

Attamen, Ecclesia non potest hane evolutionem solummodo agno-
scere. Proclamare et promovere debet illum progressum intra se et in
tota communitate humana usque ad eius adimpletionem. Ad hoc fa-
ciendum deberent in nostro schemate ad minus tria inveniri:

1. Clarius affirmari debet, divinum erga humanitatem creativum
propositum, iam in ipsa natura hominis prout concrete et biologice evol-
vitur, revelari. Et ideo, cum de facto, mulier dona naturalia et super-
naturalia propria et valde specifica habeat, sequitur mulierem munus
proprium et ad completionem divini propositi necessarium tam in am-
bitu naturali quam supernaturali habere. Hoc videtur praesertim in-
veniri: &) quantum ad perfectionem et sublationem viri. Muliere vo-
cante et adiuvante, homo potest petvenire ad statum perfectum « obla-
tivitatis » qui in ordine supernaturali est caritas; 4) quantum ad per-
fectionem familiae in qua mulier — insimul sponsa et mater — modo
suo proprio valores humanitatis transmittere debet. Mulier a constitu-
tione sua propria tenet quod sit quasi memoria in qua omnes divitiae
humanae conservantur et a qua, modo oppertuno, traduntur; ¢) quan-
tum ad petfectionem totius societatis in qua donis suis propriis actio
hominis praeparantis civitatem maiorem locum dat dignitati humanae,
respectui vitae et sensui communitatis.

2. Amplius, schema dicere debet quod, cum res ita sint, sine con-
tributione mulieris societas humana et etiam Regnum Dei modo incom-
pleto, impetfecto, et proposito divino valde infideli existerent,

3 et concludo. Ecclesia in isto periodo historiae humanitatis, invi-
tare debet homines, praesertim christianos, ut totis viribus suis faciant
quod mulier locum suum proprium in vita tum societatis, tum Ecclesiae,
obtineat. Hoc dicendo, Concilium vere et fideliter proposito divino in-
serviret; quia Deus virum et mulierem in aequalitate naturae creavit
utroque eadem iura ad gratiam infundit, et amplius tam uni quam alii
responsabilitatem dare voluit in vita Ecclesiae suae sicut etiam ad eam-
dem aeternam beatitudinem tam virum quam mulierem advocavit. Gra-
tias. Dixi.

2

In textu scripto tradito: ! deest. orphanotrophii.

[Adhaeseruns etiam] Allen F.; Audet L.; Baudoux M.; Carter A.; Carter
G. E.; Caza P.; Decosse A.; De Roo R.; Doyle W. E.; Flahiff G, B.; Frenette E.;

Gagnon J. R.; Hacault A.; Harrington M. A.; Hains G.; Jetté E.; Johnson
M. M.; Charbonneau P. E.; Coudert J. L.; Klein F.; Leblanc C. A.; Lemieux
M. J.; Leverman A. B.; Lévesque L.; Lussier P.; MacEachern M.; Morin L.;
Noel L.; O'Grady F.; O'Neill M. C.; Pocock P. F.; Power W. E.; Roborecki A.;
Roy M.; Routhier H.; Sanschagrin A.; Scheffer L.; Audet A.; Couturier G.;
Smith W. J.; Turner K.; Jobidon J.; Lanctot A.; Turner K. R.; Parecatil J.;
Alapatt (G.; Markall F.; Hage A.; Schoiswohl J.; Hengsbach F.; Zoghby E,;
Deschamps G. J.; Biuerlein S.; Mowicki E.; Rivera Meja P. J.; Ekandem D.;
Huot R.; Dufaut W.; Lalande G. M.

11

Exc.mus P. D. STEPHANUS BAUERLEIN
Episcopus Diacovensis et Sismiensis

Venerabiles Fratres,

... Caput mihi placet, sed adhuc quaedam perficienda essent, ideo
illud mihi placet iuxta modum.

In textu schematis passim adhibentur voces, scil.: stirpis, sexus et
conditio socialis, ita et in cap. IV pag. 21, linn. 10-11, sed nullo modo
inveni citata verba « classis socialis ». Nescio cur redactores textus hanc
vocem omiserint, quae vero tantum hodie actualis est, immo actualior
quam stirps, sexus et conditio socialis. Textus enim loquendo de stirpe
cette certius alludit ad razismum et optime fecit, sed si loqui debemus
de razismo, cur non deberemus clare loqui de lucta classium socialium
tam digne repraesentata a materialismo dialectico praesertim a marxi-
smo atheo, vulgo dicto communismo. Forsitan quis ipsam dixerit in
verba « conditio socialis » inclusam esse et classim socialem. Verum
est, sed ex mea opinione quadam exegesi indigemus ut in vetbo con-
ditio socialis classem socialem retegamus. Sed cur ad exegesim recur-
rendum sit, si clare loqui possumus, praesertim sic? e Concilio Vati-
cano II quod vero Concilium de omnibus problematibus clare loqui
intendit, quia pastorale sese per antonomasiam declaravit? Ideo propono
ut loco « conditio socialis » ponatur in textu « classis socialis » vel
saltem expressioni « conditio socialis » iuxtaponatur expressio « clas-
sis socialis ».

2. In pag. 22, lin. 5 sermo fit de ertoribus naturae et personae
humanae dignitati officientibus quin ullo verbo illi expresse nominen-
tur. Nescio an Concilium munus suum pastorale ad felicem suum exi-
tum non conducturum sit, si modo tantum generico fideles suos alloqui
intendit, Pastores enim sumus, proinde optime scimus ex experientia
sermones nostros fere nullam efficaciam habere si auditoribus nostris

res sensui subiectas seu, sit venia verbo, concretas non monstramus.
Concrete autem de erroribus loqui imprimis significat vero nomine eos
indicare, deinde doctrinam clare exponere et rationes confutare, Clara
enim etrorum expositio eorumque confutatio utilitati potest esse non
tantum nostrum omnfum fidelium ut ab eis abhorreant verum etiam
errantibus ut de nostris rationibus cogitent.

Ideo proposuerim ut in pag. 22, lin. 5 clare indicarentur etrores
ad quos in textu alluditur,

3. In n. 21, pag. 22 profecto multa pulchre dicta invenimus, sed
visionem completam matrimonii christiani et periculorum eius tempo-
ribus nostris non tam facile reperire possumus. E, g., matrimonii tam-
quam sacramenti, ni fallor, nulla mentio facta est. Ex mea opinione
proprie hoc punctum doctrinae christianae de matrimonio extollendum
esset, quia visio haec supernaturalis matrimonii e mentibus coniugum
fere evanuit et in defectu istius visionis principale periculum pro ma-
trimonio et familia christiana inquirendum esse videtur. Pius XI in
encyclica Casti connubii peropportune adhortatus est coniuges christia-
nos ad hanc permanentem visionem supernaturalem sui status hisce
verbis: « Magnopere autem ipsos {coniuges) ut hanc firmam voluntatem
concipiant, retineant atque executioni mandent, iuvabit frequens sui
status consideratio atque operosa recepti sacramenti memoria.

Meminerint assidue se ad sui status officia et dignitatem peculiari
veluti consecratos et roboratos esse sacramento, cuius eflicax virtus
quamquam characterem non imprimit, perpetuo tamen petseverat »...’

Quae verba in textu schematis locum suum deberent habere prins-
quam in pag. 23 conceptus vert amoris describeretur.

Deinde sat mirum est, quod textus ad aliud periculum matrimonii
et familiae christianae nostris diebus maximum animos fidelium non
convertit, scil. ad abusum matrimonii, ut eos ab eo declinet. Sed loco
altam vocem contra abusum matrimonii extollendi, textus prout iacet
occasionem dari posse videtur eum magis diffundendi. Etenim ex altera
parte tam insistere videtur cultui amoris coniugalis teneri ut finis
primarius matrimonii aliquatenus in sotdina, sit venia verbo, tantum
sentiatur ... et ex altera parte ab heroismo expressis verbis coniuges
christianos aliquatenus declinat in hunc modum: « Ad sponsos se
convertens S, Synodus sincete agnoscit multis et gravibus praepediri
difficultatibus... quibus perdurantibus amoris coniugalis intima vis...
aegre servari possit, nisi ab iis, qui iam magnis dotibus ornati sunt ».

Textus ergo agnoscit tantum sat paucis possibilitatem conservandi
intimam vim amoris coniugalis. Quae vero conciliaris agnitio ex mea
opinione non potest esse quin producat effectum sat negativum in

multos iam despetatos coniuges. In illis verbis audio responsum mul-
torum coniugum matrimonio abutentium et sincere confitentium scil.
ad viros heroicos se non pertinere, moralem catholicam suas vires
excedere ideoque ad impossibilia neminem teneri, Nonne melior illius
agnitionis esset exhortatio ad coniuges christianos facta, ut forti animo
fierent et confiderent in gratiam sacramentalem die nuptiarum large
effuseque collatam, quae vero deficere nequit si coniuges reapse chri-
stiane vixerint? Nonne melius esset ut exhortaremur eos ad heroismum
christianum ad quem vero omnes christiani ratione baptismatis et ra-
tione ipsius Evangelii cui adhaerent obligantur, quatenus Evangelium
Christi amplius eius non esset si ad heroismum non conduceret? Nonne
in hac invitatione multae familiae Ecclesiae silentii et aliae orbe terra-
rum dispersae sed pro Christi nomine patientes sentirent se, sin in ore,
saltem in cordibus Patrum Concilii Vaticani II aliquatenus fuisse?

In textu ulterius proponitur doctrina sat nova et aliquatenus con-
tradictoria. Sat nova, quatenus ibi doceri videtur fines nempe matrimo-
nii non conducere ad coniugum satisfactionem et Dei glorificationem.
In pag. 23, linn. 7-10 haec verba referuntur: « Deus enim caritatis suae
consilio voluit coniugium non solum ad prolis procreationem et edu-
cationem ac mutuum viri et mulieris adiutorium in rebus terrestribus
sed etiam ad mutuam sanctificationem et communem Dei glorifica-
tionem ».

Ex verbis enim consequi videtur, quod ex mente Dei fines matri-
monii non conducerent ad sanctificationem coniugum et Dei glorifica-
tionem, a. v. ac si coniuges procreando et filios educando necnon adiu-
tricem manum sibi porrigendo in rebus terrestribus sese perfici et Deum
glorificare nequirent. Dixi « aliquatenus contradictoria » quia in pag. 24,
linn. 4-6, expresse docetur coniuges se perfici posse et Deum glorificare
munus procreandi recte implendo.

Demum quod attinet ad conceptum « verae naturae amoris coniu-
galis », in pag. 23, n. 2, descripti, ibi ex mea opinione saltem sufficien-
ter non extollitur, quod petfectus amor coniugalis christianus tendit
ut coniuges sanctificaret seu a. v. etiam in amore coniugali genuino
et christiano Christus primum locum tenere debet. Forsitan a Concilio
haec idea magis extollenda esset quam teneritas illa amoris de quo loqui-
tur textus, quia diebus nostris in amore etiam pro dolor coniugali chri-
stiano non deest tantum teneritas quantum Deus eiusque Filius.

Quibus omnibus perpensis propono ut hic numerus funditus iterum
conficiatur. Dixi.

In textu scripto tradito: ! Multa enim pulcherrime et optime dicta sunt in

hoc capite, ideo. 2 sl P (AAS., 22 [1930], p. 583). *# (sufficit
animos convertere ad pag. 23, linn, 7-9; « Deus enim caritatis suae consilio voluit
confugium non solum ad prolis procreationem et educationem »; lin, 36: « Ma-
ttimonium non est merum procreationis insttumentum »; lin. 34: «Nil sane
fecundius amore coniugali fideli atque puro ad profectum ipsorum coniugum »).

12

Exc.mus P. D. EDUARDUS SCHICK
Episcopus tit. Araditanus, aux. Fuldensis

Venerabiles Patres, in Christo dilecti Fratres et Sorores,

Inter alia schema wnostrum ' laudandum est, quia a loquela accu-
sationis seu judicii sese abstinet, potius (et exemplum istius est cap. IV
schematis,?) libero animo et aperto corde examinans situationem generis
humani nostri temporis proptiam, quaerens quoque qualia auxilia Ec-
clesia Christi divina revelatione illuminata hominibus hodiernis indi-
care et pracbere possit. Tali conamini obviam venit ex parte hominum
factum gratum longe lateque observandum, quod homines in diebus
nostris promptiori affectu quam in decenniis prioribus huius saeculi
paratos sese praestant ad audiendam Ecclesiae vocem, et hoc praeser-
tim, st in ipsa eius voce resonat ille habitus caritatis in verbis Domini
sequentibus sese patefaciens: « Sic Deus dilexit mundum, ut Filium
suum unigenitum daret... Non enim misit Deus Filium suum in mun-
dum ut iudicet mundum, sed ut salvetur mundus per ipsum » mewi-
nisse iuvat, bac praesertim die, qualem et quantam sympathiam totus
mundus prachuerit personae magni et boni Papae Toannis XXIII pige
memoriae et ommibus eius litteris encyclicis et orationibus.

Iterato exprimebatur querela in hac aula schemati nostro deesse
sufficiens fundamentum theologicum, quod factum wmibi videtur im-
primis imputandum esse quod Revelata Divina saltem immediate, nempe
ipsis verbis et contentis Sacrae Scripturae tam varo in textu audiantur
Cap. nostro IV haec egestas maxime propria est: in suis duodecim fere
paginis solummodo quattuor citationes Sacrae Scripturae inveniuntur.
Quaero utrum haec circumstantia, deficientis nempe loquelae biblicae,
forsan una et non minima ex causis sit, propter quas schema non tan-
topere placet.

Duas praecipue vias Sacra Scriptura nobis offert ad dispositionem
et munus Ecclesiae in hoc mundo melius et theologice profundius de-
terminanda: una historice monstrat ad primordia, altera prophetice ad
finem et consummationem, quaeque inveniuntur in libro Actuum Apo-
stolorum et in libro Apocalypseos S. loannis. Actus Apostolorum

ingressum Ecclesiae referunt victricem in hunc mundum, et quidem
significativum pro aetatibus omnibus futuris, Liceat mihi breviter saltem
in memoriam revocare,” quibus viribus Ecclesia primaeva omnem ef-
fectum tribuerit. Unaquaeque fere pagina Actuum Apostolorum ® insi-
stit omnem Evangelii Christi in mundo proventum debere virtuti Spi-
ritus Sancti faciem terrae per Ecclesiam Christi renovantis, ita ut liber
Actuum Apostolorum iam interdum appellatus sit Evangelium Spiritus
Sancti, id est” de Spiritu Sancto. Elucet in paginis istius libri non
hominum scientia, prudentia, ars organizandi et administrandi, in con-
denda et tuenda Ecclesia vim habens et ad effectum ducens, sed sempet
numini Spiritus Sancti tribuitur incrementum Ecclesize ad extra et ad
intra. Quapropter nil mirum, si hanc historiam evangelizationis aposto-
licae pervadit tanta confidentia et spes, libertas et gaudium. « Ubi enim
Spiritus Domini, ibi libertas » ...". Tam ex hoc libro solo erui posset
pneumatologia ecclesialis.

Modus in nostro schemate loquendi, qui non sufficienter respicit
Sacrae Scripturae cogitationes et loquelam, etiam aliud detrimentum
secumferre posset, nempe apud illos qui foris sunt impressionem fal-
sam efficere posset, quod et nos offerremus sic dictam ideologiam, aliam
inter tantas hodie vigentes. De genere litterario, quod schemati nostro
correspondeat, aliquoties sermo fiebat in hac aula, et nonnulli Patres
jure dubitaverunt, num tenor admonitionis, etsi suavis et respectuosae,
aequus congruusque esset dialogo inter Ecclesiam et mundum. Istius
tractationis genus praecellens et authenticum — quia mandato Chri-
sti et consuetudine apostolorum sancitum — potius vel saltem impri-
mis esse deberet modus testimonium perhibendi veritati, i. e. testifi-
candi .realitatem divinae salvationis a Christo peractae et ab apostolis
mundo praedicatae.

3. In opere salutis a Deo perpetrato aperte elucet quanti Deus
faciat creaturam humanam; indeque deduci possit et recte intelligi effi-
gies dignitasque personae humanae,

N. 20 schematis quod attinet, revera non sufficit factum illud tan-
tummodo stabilite, quod homo hodiernus acute sensibilis effectus sit
quoad conscientiam personalitatis suae. Nec sufficiens quidem esset
hisce hominibus simpliciter declarare suam opinionem de seipsis rectam
evadere. Ecclesia etiam rationes, cur sit recta haec opinio, aflerre potest
et debet, exhaustas vero ex tevelatione divina. Huic argumento refe-
ratur quomodo oeconomia salutis dignitatem personae humanae ut
fundamentum supponat, quomodo etiam in eius realisatione praeser-
vetur et honoretur,

Homo a Deo creatus « ad eius imaginem et similitudinem », i. e.

ut persona, intelligentia et libeto arbitrio praedita, ita etiam possibi-
litate data — aut si vis periculo — creaturae contra creatorem sese
declarantis. Historia redemptionis hominis lapsi incipit a libera obla-
tione et ex parte hominis a libera acceptione foederis in quo homo
dignatur qui cum Deo tamquam socius in pactum veniat. Intimitas
personalis huius consociationis describitur a prophetis imagine amoris
coningalis. In plenitudine autem temporis salutem Deus perficit per
Filium suum .. morti pro nobis traditum, et offert hanc salutem uni-
cuique absque ulla violentia, sed plane libera voluntate faciendam sibi
propriam. Sicut iuvenis virginem petit, ita Deus unumquemque ho-
minum mediante gratia attrahere quaerit. Christus enim e. g. amans
vocat adulescentem illum divitem ad sequelam et dolens sinit eum
abire ..."”; item retrahere quaerit severe monens discipulum suum tra-
ditorem, et permittit eius finem tragicum.

Fidem, actum maxime liberum personalemque humanum, statuit
Deus "' fundamentum suppositumque salutis singulis sibi acquirendae.
Tamquam summam autem omnium mandatorum divinae voluntatis ca-
ritatem declarat erga Deum simulque ad proximum; sic tandem dignitas
personae humanae in ordine morali quoque statuitur atque firmatur.

Tales similesve considerationes, e divina revelatione sumptae, non
tantum in adnexis aliquomodo adumbratae, sed passim in schemate
ipso audiri deberent. Tunc illi fundamentum tantopere non deesset
theologicum, et gratiam nobis haberet homo huius temporis, qui plus
quam priores generationes scit, at magis consilio egit; magis sui ipsius
conscius est, simulque magis insecurum se sentit et auxilio privatum;
magis terrenis deditus sese ostendit, at minus domo sua terrestri gau-
dens. Ille Ecclesiae Christi gratias habere vellet pro explicatione sui-
ipsius et orientatione vitae suae, quae defluunt non e qualicumque sa-
pientia huius mundji, sed e veritate absoluta Dei sese revelantis.

De cetero semper vera manebit sententia: Solummodo is qui no-
vit Deum novit et hominem. Dixi.

In textu scripio tradito: ' 1. Laude certe dignum est hic procedendi modus
nostri schematis, qui scil. in suo argumento de Fcclesia in mundo huius temporis
« dialognm » de mundo hodierno non solum cum christifidelibus habere, sed et
cum mundo ipso initiare scit. Item schema. ? deest. ¥ (lo. 3, 165.),
* 2. Si nihilominus — uti iterato exprimebatur quaerela in hac aula — sufficiens
deest fundamentum theologicum in dicto schemate, hoc mihi videtur imprimis
imputandum ei quod Revelata Divina tam raro in textu saltem immediate, nempe
ipsis verbis et contentis Sacrae Scripturae audiantur. ® indicare. § deest.
7 nempe. 8 (2 Cor. 3, 17). ? Incarnatum et. W (M 19, 16-23
parr.). 1 deest.

13
Exc.mus P. D. PETRUS DE LA CHANONIE

Episcopus Claramontanus

Venerabiles Patres,

Iam multi oratores in aula rogaverunt, ut magis ratio habeatur
iuventutis, quippe quae maximum momentum habet in mundo hodierno
et futuro. Hic tantum vellem, occasione nostri schematis, subiicere at-
tentioni Concilii partem aliquam iuventutis nostri temporis, quae cari-
tate peculiari digha est, tum ratione sui muneri, tum ratione suae indi-
gentiae materialis et moralis; partem illam dico, quae comprehendit
pueros vel iuvenes, qui « inadaptati » vocantur.

Huiusmodi inadaptatio ex causis diversis oritur, et proinde sub
diversis formis invenitur, v. g.: deficientia in ordine physico, physio-
logico vel psychologico; evolutio mentalis retardata; propensio praecox
ad delinquendum; defectus conditionum vitae normalis in familia; pet-
versitates morum in ambitu sociali in quo adolescunt iuvenes.

Variae illae formae inadaptationis hanc habent consequentiam, quod
notabilis pars iuvenum nostrorum vitam non habent ordinatam.

Persaepe plerique homines ne id quidem suspicantur, quanti ex
puetis et tuvenibus hodiernis victimae sunt multiformis huius inadap-
tationis, In mea natione fere quarta pars iuvenum, i. e. circiter tricies
centena millia (tre milioni), hac deficientia laborant; in aliis regionibus
talis proportio adhuc maior exsistit.

Per longum tempus Ecclesia sola curam habuit huiusmodi infeli-
citatis, ad eam adleviandam; etiam hodie praesens esse debet in hoc
campo activitatis, iuxta organismos a laicis, sive privatim sive publice
ad hunc scopum feliciter et continuo institutos, ut collatis viribus cum
eis laboret, ad bonum miserandae tuventutis.

Ecclesia sese proclamat, et reapse esse desiderat « Ecclesiam pau-
perum ». Nunc autem, numgquid non pauperrimi omnium sunt illi iuve-
nes inadaptati?

Quidquid sit de deficientiis, quibus afficiuntur, et quidquid sit de
earum causis, huiusmodi iuvenes etiam ius habent adimplendi pro-
priam vocationem humanam, in ordine naturali et supernaturali. Et
Ecclesiae officium incumbit, eos hac in re adiuvandi, cum peculiari et
materno affectu.

Agitur ergo de gravi problemate « mundi huius temporis », et exop-
tare audeo, ut saltem nominetur in n. 20 nostri schematis, inter alias
quaestiones ibi iam indicatas. Dixi.

14

Exc.mus P. D. IOSEPH MALULA
Archiepiscopus Leopoldpolitanus

Venerabiles Patres,

In hoc capite « De praecipuis muneribus a christianis nostrae aetatis
implendis », nobis omnino persuasum est, ante omnia unum principium
fundamentale, quod est norma totius habitudinis hominum inter se,
ab Ecclesia vehementer proclamari debere. Et hoc principium sic sonat:

« Dignitas personae humanae in quocumque homine, ubique et ab
omnibus, agnoscenda est ».

Sane hoc principium schema affirmat, sed quasi per transennam,
dicens: id et illud desiderant huius aetatis homines, et ista desideria
Ecclesia agnoscit... Sed hoc non satis est. Nonne quidem haec verba
quodammodo opportunismum sapiunt? Ecclesia autem veritatem asse-
rit, non quia casu hodie inter homines floret, sed quia veritas est.

Item, principium de dignitate humana in limine huius capitis splen-
dere debet, quia fere omnia crimina contra hominem perpetrata, ab
huius principii negatione diffluunt, ut sunt nempe racismus, iniusta
servitus feminae, oppressio invidui vel populorum in re oeconomica
vel sociali, etc. etc. :

Unde humillime, sed vehementer petimus, venerabiles Patres, u
hoc principium de observanda in omnibus et ab omnibus dignitate
personae humanae, veluti norma fundamentalis ethicae pro omnibus
hominibus ubique terrarum a Concilio solemniter proclametur. Pro
omnibus hominibus, et quoad christianos quidem, a fortiori, Nam si
quis dixerit se, ex caritate, omnes homines ut fratres diligere, non
autem in omnibus hominibus, primum, talem dignitatem personae vere-
cunde observaverit, mendax est et veritas in eo non est, et ipse cari-
tatem nullomodo intellexit.

Inde liceat ad quasdam huius principii applicationes transire, quae
in Africa maximi sunt momenti.

1. Valde optandum est — et si auderem, dicerem: omnino necesse
est — ut Concilium aperte Racismum reprobet,! — racismum inquarn,
qui est oppressio vel vexatio ab aliquo hominum genere passa, ex parte
aliorum, propter rationem coloris vel stirpis,

Vos omnes scitis, venerabiles Patres, quam aegre et dolenter ferunt
Afri nigri quamcumque iniustitiam sic dictam « racialem » ubique in
mundo, quae re vera iniuria est pro quacumque persona humana. Sane

47

patiuntur populi nostri, ut dicam, aliquem complexum qui eorum mul-
litudinem acutissimam facit in hoc campo.

Ecclesia quidem apta est eos potenter adiuvare, illos tali complexu
liberando. Et certo, nemo extra terram Africae degens, potest intelli-
gere quantam spem in populis nostris peperit recens canonizatio Marty-
rum Ugandaensium. Gaudium magnum annuntiatum est populis immen-
sis quia vere ostensum est portam caeli omnibus patere, quia vere mani-
festum est semen Evangelii floruisse, in terra Africae, in virtutes fidei,
spei, caritatis atque castitatis usque ad heroicitatem martyrii.

Maximi ergo momenti est ut Concilium memoriam revocet harum
duarum vetitatum, nempe: #) omnes homines penitus eadem aequalique
dignitate humana vigent, ut sunt omnes ad eamdem Dei imaginem
creati; ») omnes homines sine ulla discriminatione, vocati sunt ad ple-
nam divinae naturae participationem ita ut veri filii Dei nominentur et
sint, quia coram Deo « non est iudaeus neque graecus, non est servus
neque liber, non est masculus neque femina » sed omnes sunt « unum
in Christo Iesu »..2 ‘

2. Sicut plaga cruenta in latere Africae adest quaedam species mi-
notis racismi, i. e. tribalismus, cuius venenum neque etiam christiani
semper effugiunt, Tribalismus secum fert fructus mortis qui sunt odium
et tremor, vis, ultiones et caedes, et ipse habendus est erga caritatem
christianam ut obex maxima,

Unde optandum est ut a Concilio denuntietur tribalismus ut pec-
catum grave contra caritatem, et ut ipsi christiani serio moneantur
ut moribus paganis renuntient et tamquam veri filii Patris acterni sibi
mutuo serviant.

3. Tn Africa hodierna, longe abest ut femina pari dignitate ac ipse
vir gaudeat. Ut saepe dictum est: evangelizatio populorum semper
secum duxit liberationem mulieris a servitute; sed opus liberationis
petficiendae diuturnus est.

Audiatur ergo et hodie vox Ecclesiae ad omnes fideles clamans ut
ab ipsis hoc opus insigne civilisationis perficiatur, promotio scil. femi-
nae ad plenam humanam dignitatem et responsabilitatem.

Bonum esset si Concilium in memoriam omnium revocaret illam
Creatoris intentionem in divinis moribus tam clare patefactam: cum
Dominus creavit hominem masculum et feminam, in eadem parique
humana dignitate, ita ut femina sit viri non mere serva et ancilla, neque
mere genetrix filiorum eius, neque instrumentum voluptatis, sed re
vera auxilium et socia; cum Dominus elegit inter filias hominum bea-
tissimam Virginem in matrem sui Unigeniti; cum Dominus quotidie in

Fcclesia suscitat in sexu fragili exempla insignia fortitudinis et sancti-
tatis.

Denique ipsa Ecclesia exemplum perlucidum omnibus populis prae-
beret, si in suiipsius sinu, veterem suspicionem relinquens, feminis lar-
giorem partem in communibus muneribus benigne tribueret. Dixi.

In textu scripto tradito: ' damnet, 2 (Gal. 3, 28).

15
Exc.Mus P. D. STEPHANUS LASZLO
Episcopus Sideropolitanus

Venerabiles Patres et Fratres,

Conabor vestram iustam expectationem, nempe ut breviter loquar,
pro posse implere. Si verbum petivi, propterea tantum ne videatur ac
si libertas, et cum ea, dignitas personae ex uno capite tantum, nempe
ex iniusta coactione, in periculo posita esset. Certum est multos homi-
nes propter defectum libertatis varias passiones tum corporales cum
spirituales subire debere, quod certe deplovandum et accusandum est.
Crimina autem contra libertatem et dignitatem personae plura sunt
qiae pariter in nostro numero ne omittantur. Ita praeter crimen iniustae
coactionis de quo in hoc numero non neglegetur etiam illud aliud,' aut
saltem falsus usus libertatis qui in eo constat ut non raro libertas tum
in vita privata cum in publica alicui personae aut societati concedatur
aut imponatur, quamvis pro hoc alto dono non sit satis matura (e. g.
si parentes liberis suis nimis largam libertatem concedunt aut concep-
tus libertatis alicuius nationis sine sufficienti praeparatione aliae im-
ponitur),

5) Contra libertatem et ideo etiam contra dignitatem personae,
quin haec ei coactione tollatur, etiam alio modo peccari posse, nempe
per culpam propriam i. e, per abusum et non usum libertatis.

1. Quae omnia funt sub specie libertatis tum in vita privata
cum in vita publica! Varii excessus contra moralitatem (e. g. in publica
exhibitione imaginum amoralium, in vita sic dicta dulci, in exhibitione
sexualitatis, in usu iurium sine respectu iustitiae socialis, in abusu
iurfum democratiae et in aliis) hi omnes iterum atque iterum nomine
libertatis iustificantur; qui autem non veram libertatem, sed magis eius
abusum significant et ergo dignitatem hominis non augent, sed minuunt.

2. Contra libertatem autem etiam per defectum, i. e. per non
usum, peccari potest. Consentiendum est, multos homines libertate plena
frui. Possident libertatem personalem, socialem, politicam, culturalem
et etiam religiosam. Sed proh dolor, quot hac libertate tantum parum
utuntur! Qua pto eorum habitudine multae causae proferuntur, aut, ut
dicunt, non esse necessarium, hac libertate uti, aut propter commodi-
tatem et opportunitatem huic iuri in variis campis vitae renuntiant.

¢} Quo magis ergo necesse est, ut in connexione cum dignitate
personae humanae, de variis respectibus libertatis tractetur, ut chri-
stiani magnam suam missionem pro libertate semper agnoscant et
etiam exerceant, i. e. ut pro vera libertate vocem suam extollant et
etiam operam suam semper praestent, ut libertate, quae eis convenit,
non abutantur, ut juri suo ad libertatem numquam renuntient; quia
ita libertas hominis eiusque dignitas optime in tuto posita est. Concre-
tas propositiones ad textum secretariatui frado.’

Schema nostrum ita non tantum ad personae dignitatem fovendam
sed etiam ad singuli et populorum libertatem promovendam et tuendam
suo modo conducete possit. Dixi. Gratias.

In textu scripfo fradito: ' 1, Inter varia bona hodierni mundi et temporis
bonum libertatis maxime aestimatur. Quod bonum tum singuli tum nationes et
populi vehementer desiderant. Libertas hodie sine dubio in progressu est, quam-
vis non negandum est, multos homines hoc pretioso bono privari et ideo graves
passiones, tum spirituales tum corporales sustinere debere. 2. Propono ergo ut
schema nostrum de hac quaestione fusius agat. Verum est, in nostro n. 20 de
hac re iam tractari et etiam iniustam coactionem ut praecipuum crimen contra
libertatem reprobari. Necesse autem est, ut etiam alia crimina contra libertatem ne
omittantur. 4) Ita non est negligendum illud aliud crimen. ? 3. Propono
ergo «) ut alinea 3 n. 20 (incipiens a verbis « Attamen etc. » pag. 22, linn. 4 ss.)
suppleatur, nempe ut libertas iniusto modo ne tollatur, sed etiam nemini con-
cedatur aut imponatur, qui pro eius usu non est satis maturus; b) ut etiam
{forte in proprio comate) de aliis offensis contra libertatem, nempe de abusu et
non usu libertatis tractetur; ¢) ut in alinea 4 n. 20 {incipiens a verbis « Quare
christifideles etc, » pag. 22, linn. 25 ss.) christianorum officia sub hoc multiplici
aspectu, ergo non tantum sub aspectu suppressionis libertatis aut falsae conces-
sionis sive impositionis, sed etiam sub aspectu abusus et non usus libertatis
cxponantur,

Moderator: Proxima congregatio generalis crastina die, hora nona.

Em.mus P. D. EuceEnrus card. T1ssErRANT: Reponatur Sacrosanc-
tum Evangelium.



